
ГIалгIайчен къонача 

«Дошо боргIилг» яха 
теникий театр кхаьчад 
республике

«Сердало» газета 100 
шу дизара кийчо еш ба 
редакце болхлой

Дагалоаттама 
моттигаш тоаярах йола 
проект чакхъяьлар 
республике

«ГIалгIай республика 
30 шу: исторени, хьал 
тоадалараи наькъаш» 
яха къамашта юкъера 
Iилман форум 
дIайихьар Магасе

СоагIапчарча 
ишколе баха хилар 
единороссаш

ГIалгIайчен федеральни 
наькъаш кийчдаьд 
Iана замах йола ха 
тIакхоачаш

Наьха дикал-дукхал

БIухошта еш 
йола терко 
ГIалгIайчен 
паччахьалкхен боахама 
Министерства дийцар 
эскаре тIахьийхача наха 
лаьттана чIегилгаш 
екъара дош

Экологически акци дIайихьар республике

Султыгнаькъан Йоакъап

Къилбаседа Кавказа федераль-
ни округе чуйоагIаш йолча ре-
гионашка керда индустриаль-
ни  паркаш, технопаркаш хьа-
еларах дола дош дувца, кхета-
че йир СКФО субъектай кул-
галхошца РФ президента Пол-
пред волча Чайка Юрес, РФ 
экономика гIулакхах йолча 

Оздой Iийса

Эса гонахье цIенъеш «Россе 
хиш» яха акци дIайихьар 
ГIажарий-Юрта. Дакъа лаца 
арабаьлар зIамига а боккха 
мел бола бахархой. Волонте-
рашца, республика бахархош-
ца из беркате гIулакх хьал-
лоацаш хилар Мехкда Кел-
матнаькъан Махьмуд-Iаьл, 
«Россе хиш» яхача акцен хьал-
ха латта Разбаш Илья, актриса 
йола Михалкова Юлия.

Боккхача мехка Iалам лор-
дара гIулакх массе бахархошка 
кхоачаш долга хьахьекхар цхьа-
на барт кхийтта арабаьннача 
наха.

Магасерча 
лицея 
дешархошца 
кхетаче йир 
Мехкдас

Коазой Мадина

Магасерча лицея лак-
херча классашкарча 
дешархошца, хаттар-
жоп яхача форма-
тах латта кхетаче 
дIайихьар вай Мехк-
дас Келматнаькъан 
Махьмуд-Iаьлас. Кхо-
ана кердача новкъа 
бовла безача кагирхой 
дукха дар хаттараш.

Эггара чIоагIагIа де-
шархошта дагадоаллар 
дар, малагIа профессеш 
эш тахан вай республи-
ка, фу Iомадича, фу дай-
зача аьттув болашагIа, 
беркатегIа хургда вайна 
массанена. Кхетаче иштта 
хьоахадир, тахан ца дий-
цача харцахьа хургдола 
наьна меттах дола дош.

«Мотт дIабаларца 
дIадоал къам а хаьдда. 
Ший ботт бицбелча фуд 
цунга дусар ший хIамах?! 
Дувцалга а доацаш хала-
хет вай метта хьал тахан 
дега чов еш хилар. Бахьан 
— Дала воашта хьакхол-
лаш хьабенна мотт вай 
бувцаш ца хилар да, бе-
рашца тIехьа даьша, но-
аноша эрсий меттала ду 
къамаьл.

Дуккхача къама-
ех, меттаех латтача бок-
кха мехка дах вай. ХIара 
саго шийдар лораде деза, 
хийра дар хьа а ца ийдеш. 
Культур, мотт, Iадаташ 
лорадеш дIадаха деза 
вай, цунга хьежжа мара 
кхыча къамашта хьалхаш-
ка сийле а хургьяц вай. 
Ший мотт безар — мохк 
безар да!», — белгалдир 
вай Мехкдас Келматнаь-
къан Махьмуд-Iаьлас.

министра гIонча волча Наза-
ров Сергейс.

«Кхоанарча вахара уйла 
яь, тахан оарцагIдаьнна Iилма 
керда балхаш доаржадара 
тIехьа йола моттигаш хьакхол-
ла еза вай. Ишттача наькъа-
ца мара доккхагIа долча тола-
машка кхоачалургьяц вай ре-
спублика. Из болх тахан цхьана 

дIахьош ба АО «КАВКАЗ. РФ», 
«Россе къаьстта йолча экономи-
чески зонерча кластерий ассо-
циаце технопаркашца», — бел-
галдир Мехкдас.

Чайка Юрес ший къамаь-
ла юкъе теркалдир, таханарча 
дийнахьа индустриальни пар-
кашта инфрастуктура кийчъя-
ра тIехьа атта дакъа лаца йиш 
йолаш йолга моллагIа регион. 

Мехкдас аьнначох, тахан къаь-
стта йолча экономически зона 
юкъе доагIарашта тIехьа ма 
даггара къахьегаш ба респу-
блике.

Укх шера дIабихьача къа-
хьегамо 5 миллиарди, 100 млн 
соми дIалоацаш йола ялх объ-
ект чулаьцай, царех 3 миллиард 
ахча АО «КАВКАЗ. РФ» кхувр-
чера кхача тарлуш да.

Iилман кердача балхий доазув 
хургда вай республике

ХIаране хьегаш дола къа 
мах баь варгвоацаш да. «Къаь-
стта доккха баркал ала лов сона 
бIарччача шера дIакхихьача шо-
атташка дакъа лоацаш хин йи-
стош цIенъеш, лостам беш лий-
нача наха. Вай республика юхь 
хозъешдола беркате гIулакх 
да из», — аьлар вай Мехкдас 
цу дийнахьа наха хьийга къа 
бIаргагуш.

Эксперташа яхачох, мехка, 
регионашка экологически хьал 
тоаде гIертараш хIара шера 
дукхагIа хул. Укх шера цу 
гIулакха оарцагIваьннача 150 
эзар саго 30 000 м3 галеш нув-
хаш гулъйир. Вай мехка йиъ 
моттиге дIайихьар из акци. Ара-
баьннача 2000 наха боккха ло-

стам беш къахьийгар.
Цу юкъе яр пластик, 

Iоакъингаш, аьшкаш. Уж я-кх 
вIалла а дIа ца йоалаш Iалама 

сурт толхадеш, экологен зе деш 
ядаргьйола нувхаш. Эса гонахье 
цIенъеш баьхкача наха даь дика 
гIулакх хам баь варгвоацаш да.

Экологически акци дIайихьар республике

Хамхой Адама 
хетаяь парк 
хургья вай 
мехка

Султыгнаькъан Йоакъап

Республике хьаела лерхI 
эггара хьалхара «Орион» 
яхаш йола IТ-парк. Укра-
инерча тIема юкъе вахар 
хаьдача 31-гIча брига-
да десантно-штурмовой 
рота командир хинна-
ча, Россе Турпала Хамхой 
Адама цIи лелаеш хургья 
из парк.

«Лакхача боараме 
дIабахьа безарех ба из болх. 
«Эрзи» яха беспилотник 
хьакхоллара тIехьа йолча 
проекте къахьегаш бола 
говза болхлой хургба цу 
моттигага хьожаш», — бел-
галдир ший къамаьла юкъе 
Мехкдас Келматнаькъан 
Махьмуд-Iаьлас.

Кулгалхочо яхачох, из 
гIулакх вай респубика гет-
тара беркате, боккха пайда 
беш хургда. Керда проекташ 
кхоллара тIехьа дикка аьттув 
хургья из моттиг.

Оздой Iийса

ГIалгIайчен Парламенте 
унахцIенонна, социальни по-
литика комитета заседани 
хилар, цига дийцар Украине 
дIахьош йолча лаьрххIач тIема 
операце дакъалоацаш болча 
вай бIухошта новкъостал дарах 
лаьца, иштта законаш кхол-
лара, бувзам лелабара хатта-
раш, аьлар «Сердало» газетага 
ГIалгIай Республика Парламен-

Парламенте дийцар Украине 
СВО дакъалоацаш бола 
бIухой хьаллацарах

та пресс-служба.

«Заседане дакъалоацаш хилар 
ГIалгIай Республика Халкъа Гул-
лама унахцIенонна, социаль-
ни политика комитета кулгалхо 
Горчхананаькъан Беслан, коми-
тета кулгалхочун гIонча Олига-
наькъан Бадрудин, экономиче-
ски политика комитета кулгалхо 
Боканаькъан ИбрахIим, Назрань 
шахьара городской совета депу-
тат Цхьорой Салман», — аьлар 

«Сердало» газетага республика 
Халкъа Гуллама пресс-служба.

Мероприяти дIахьош иштта 
дийцар законаш хьакхоллара 
балхах, муниципальни даькъ 
тIарча депутаташа республика 
парламентаца бувзам лелабарах, 
иштта Украине лаьрххIа дIахьош 
йолча тIема операце дакъалоа-
цаш болча вай бIухошта новкъо-
стал лоаттадарах лаьца.

Цу тайпара, депутаташа тах-
кар «О ветеранах» долча Феде-

ральни закона 3-16 ча статьяш-
та юкъедоаладеш дола СВО 
дIахьоча юкъа тIем тIа дакъа-
лоацаш, тIема бIухой яха статус 
йолча бIухой хувцамаш.

Совещане дакъалоацаш мел 
хиннараш цхьа уйла йолаш сей-
цар, СВО доакъашхошта тIема 
доакъашхой аьнна цIи яларо, 
дIахо а цар вахаре а иштта наха 
юкъе а лерхIам а дика вахар а 
хулийтаргда аьнна.

Султыгнаькъан Йоакъап

Лакхехьа белгалъяьча Мини-
стерстве совещани дIайихьар 
ГIалгIай Республика Кулгалхо-
чун Келматанаькъан Махьмуд-
Iаьла Амар маьхалдоаккхаш, РФ 

герзах дизача низай мугIарашка 
тIема службе тIахьийхача наха, 
шоай доалахьара гIишло хьалъ-
яра дола лаьттана доакъош 
декъара болх дIабахьара хьакъ-
ехьа дола хаттар, аьнна хоам 
бир «Сердало» газетага цу боа-

хама пресс-служба.

Из мероприяти дIахьош, кул-
галдеш вар министр Албака-
наькъан Мухажар, цига дийцар 
тайп-тайпара лаьтташ цу наха 
дIадекъара дола хаттараш.

Хоам бу, цу хьакъехьа дIабахьа 
беза болх дIахьоргба цу гIулакха 
бехктокхаме оттабаьча наха. 
Иштта царна новкъосталдеш 
хургба моттигера самоуправ-
лене органаий болхлой а, цу чу 
йоагIаш йола службаш а.

Министерстве дийцар эскаре тIахьийхача наха 
лаьттана чIегилгаш екъара дош

Ишкола ков 
зизашца хоздир 
дешархоша
Коазой Мадина

Яндаре хьайилача 
«Олимп» яхача лецеера 
бераш долча яха хилар, 
дIабахача бетта Россель-
хозкхуврча республикер-
ча филиала болхло йола 
Цукумова Татьяна.

Цу хана, ший болх дика 
бовзача говзанчо де дезар 
хьалха а доаккхаш, къона-
ча хоха буц дIайийна пар-
ник йир дешархоша. Тахан 
из юха кхаьчай лицее, даьс-
сача кулгашца а енаяц. Хри-
зантемаши, гибискусаши 
денад цо берашка ишкола 
коа дIадогIийта.

Практически болх духхьа-
ла цу гIулакха хетабаь бар. 
Лицеерча берашта хIазчул 
тIехьагIа дика ховргда гуй-
ран зизаш дIадогIара болх 
мишта дIабахьа беза.  «Хо-
зача зизашца ишкола ковна 
куц тоаде аьттув хилар тха. 
Геттара чам болаш гIулакх 
дар из.

ХIаране шийх цхьа дакъа 
дитар цу беркатеча балха 
юкъе. Дог айду иштта 
дIахьоча къахьегамо», — 
аьлар лицее дешаш йолча 
Дзангенаькъан Заирас.

ГIазданаькъан Ахьмад

ЦIай дездеча деношта юкъе-
ра цаI да МагIалбика района 
ди. 20I6-ча шера II-ча лайчил 
дийнахьа МагIалбикерча рай-
совета къоастадаьд из ди.

«Цу гIулакха юкъе дакъа 
лоацараш хиннарашта гетта-
ра лакха лерхIам болаш да из 
ди. Селханарча исторе чу ба 
боккхача тIема духьала лаьт-

та ветеранаш, царна гIо деш 
хиннараш, тIом дIабаьнначул 
тIехьагIа районера юртбоахама 
гIулакх меттадоаладеш лаьтта-
раш.

Дийца варгвоацаш док-
кха баркал да, моастагI рай-
онера аравоаккхаш лаьттача, 
бIухошта! Вай массане кхоане 
сийрдайоаккхаш хургья аьнна 
хет, кхувш латта тIехье. Къаь-
стта къонабараш вай кердача 
вахара наькъаш кхолла деза-

раш, дуккха а дикаш къаман 
гIулакха доаржаде дезараш. 
Района хIара шу цун хьал тоа-
деш боаккха гIа ба. МагIалбика 
района истори дийца ца валлал 
дIаьхийи, доккхал де мегаргдо-
лаши да. Иразе, беркате, могаш-
маьрша болаш бахалба бахар-
хой! ХIара денна тоалуш ха йо-
аккхийла МагIалбик районо!», 
— аьлар тахан райсовета кул-
галхо волча Гулинаькъан Къу-
рейша.

МагIалбика района ди дездеш ба республике

Зехьа ахча 
доадир 
гIалгIайчен 
вахархочо 
сакхетам 
ца хиларах
Оздой Iийса

ГIалгIайчен вахархо-
чо 50 эзар гаргга сом 
доадир дистанционно 
оалача кепара хинна-
ча жуккаргал леладе-
ча сага бехках, объяв-
ленех мазашка гIолла 
смартфон эца гIерташ, 
аьнна хоам бир «Сер-
дало» газетага респу-
блика бокъонашло-
раяра боахама пресс-
служба.

«ГIалгIай Республике 
гIолла йолча МВД дежур-
ни часте заявлени яхьаш 
вера моттигера вахар-
хо Интернете гIолла хин-
нача объявленех «IPhone 
13 Pro» яха мобильни 
телефон эцара 48 720 
сом дIадахьийтад малав 
ца ховча сага, аьнна», — 
белгалду язъяьча заяв-
лене тIа.

Ахча дIакхаьчачул 
тIехьагIа, малав ца ховча 
мах беш волчо е мобиль-
ни телефон хьа а яйтаяц, 
е ахча юха а деннадац, 
е цунцара бувзам а кхы 
болаш бац.

ГIалгIай Республике 
гIолла йолча МВД бел-
галдир, малав ца ховча 
саго леладечох РФ Уго-
ловни кодексах доагIаш 
долчох жуккаргал ле-
ладеш хилара лар юсс, 
аьнна, хьалххе а баьча 
бартах дийца дош кхоа-
чаш ца дар чу а лоацаш.

ГIазданаькъан Ахьмад

Йоккхача Iилман форуме къа-
хьегаш хилар Паччахьалк-
хен архивни служба болх-
лой, Iилм-тохкама институт. 
«Кхетаче дувца оттадаь хат-
тараш дукхеи, тайп-тайпараи 
да: «ГIалгIайчен, Къилбаседа 
Кавказа истореца дувзаден-
нараш», Кавказерча этнологе-
хи, археологехи дола керттера 
дараш», «Кавказе дахача къа-
май культури, Iилми таханар-
ча дийнахьа», «Кавказа къа-
май метташ къамай культур 
лораяра долча лагIа тIа лат-
тар», Исторически дагалоат-
таме дакъа лоацаш йола архи-
ваш, музеяш, библиотекаш», 
— дийцар тха газетага Iилм-
тохкама института кулгал-
деча БIархой Нинас. Iилман-
приктически конфернце до-
акъашхой селхан гулбала бо-
лабелар республике.

Дагалоаттама мемориале 
баха дIадоладир цар республи-
ка йовзар. Хьаьшашта довзарг-
да къаман исторе доккха дакъа 
дIалаьцараш. Конференци 
вIашагIеллараша лаьрхIад хьаь-
ший ЖIайрахье бига. ГIалай 
вахар, тамашийна йола лоаме, 

лоаман нах бовзаро дуккха 
уйлаш сомайоахаргья цар де-
гашка.

Конференце дакъа лоацаш 
хилар республика премьер-ми-
нистр вола Сластенин Влади-
мир. Ший къамаьле цо теркал-
дир, иштта йолча кхетаче респу-
блика пайда белга, хьаьшаш-
та довзаргда гIалгIай къаман 
наьха доккха, дIаьхий дола ис-
тори. «Тахан форумо тIагулбаьб 
кавказера Iилманхой, истори-
каш, архивисташ, этнографаш, 
метташ тохкараш, фольклори-
сташ, литератораш. Уж ба вай 
мехкара вахар санна, кхыдолча 
мехкашкара вахара оагIонаш 
вайна довзийтараш,  — дийшар 
премьер-министра Мехкдаьга-
ра Келматнаькъан Махьмуд-
Iаьлагара моаршал хоатташ 
каьхат.

— Иштта хоза гулбенна-
ча конференце доакъашхо-
ша шоай болх лакхача боара-
ме чакхбоаккхаргхиларах дог 
тийша ва со. Шоана хьалхаш-
ка латт теоретически, практи-
чески лакха лерхIам бола хат-
тараш. Уж дерригаш доашхаш 
оаша дIахьоча балхо ерригача 
Россе Iилман гIулакх тоадергда. 
Вай республика исторически 
кхоане йовзарал совгIа, бер-

ригача боккхача мехка истори 
ма дарра довзийт иштта йолча 
конференцес.

Форумо чIоагIбергба къа-
машта юкъера барт-безам, 
наха юкъе хоза, беркате уйлаш, 
гIулакхаш сомадоахаргда. Уж 
деррига гIулакхаш керте лоат-
тадеш хьаений Кавказ тхьов-
ра денза. Россе тайп-тайпарча 
субъекташка бахача наха-
цара бувзам мишта лоатта-
бе беза, малагIа наькъаш да 
цу гIулакха лораде дезараш 
хьоахадергда конференце. Из 
чIоаггIа лоархIаме да! Селхана-
ра вахар тохкаш, цунца дувза-
денна лоархIаме дараш лора-
деш дIадахаро вай таханарча 
ден гIулакхаш тоадергда».

Сластенин Владимира 
«ГIалгIай республика 30 шу» 
яха майдилгаш эхкар малхбо-
ален РАН иститута йоккхагIа 
йола Iилман болхло йолча 
Цвижба Ларисайна, культурахи, 
кхолламахи йолча Волгоградер-
ча института профессор волча 
Болдырев Юрен, гумманитарни 
тохкамаш деча Абхазски инсти-
тута кулгалдеча Ашуба Ардена, 
Селий мехкарча педагогически 
университета проректор волча 
Дибиров ИбрахIима, гуммани-
тарни тохкамах йолча черсий 

университета керттера болхло 
йолча Байрамкулова Амината, 
Францерча лабораторе къахье-
гаш йолча Цхьорой Маретайна, 
иштта кхыбарашта а. Архивни, 
Iилман, дешара, гIулакхах йола 
докладаш ешаш дIайихьар кон-
ференци.

Цар докладаш хетаяь яр 
фольклора, наьна метта, ар-
хивни лоархIамеча балхаш-
та. Делкъел тIехьагIа конфе-
ренце доакъашхоша йиъ сек-
цех бийкъа дIахо бихьар шоай 
болх. Дувца оттадир исторех, 
культурах, Iилмах, Россе, Кав-
каз, ГIалгIайче хьаоттарах дола 
керттерадараш, иштта, этно-
логе кхоачамбоацарех, архиве, 
музеяшка, библиотеке болх бе-
раша дIалоацаш дола кавказ-
ски культурах, Iилмах, деша-
рах, фольклорах, кавказерча 
наьха литературах дола дакъа.

Форуме дакъа лаьцар вай ре-
спублико, Селий мехко, Нохча-
ша, черсаша, Адыгейцаша, Мо-
сквас, Санкт-Петербурго, Волго-
градо, Ростоверча Iилманхоша, 
Ставрополерча, Азейрбайджа-
нерча, Абхазерча, Белоруссе-
ра, Францера, Польшера хьаь-
шаша. Укх бетта 17-ча дийна-
хьа ший болх йисте боаккхарг-
ба форумо.

Iилман никъ тоабеш
«ГIалгIай республика 30 шу: исторени, хьал тоадалараи наькъаш» 
яха къамашта юкъера Iилман форум дIайихьар Магасе

Султыгнаькъан Йоакъап

ГIалгIайче дIахьош я 
«моастагIалца, зуламашца 
тхо цхьана дац» яха акци. Из 
дIахьош ба ГIалгIай Респу-
блике гIолла йолча МВД экс-
тремизмаца къовсам лоат-
табара йолча Центра болх-
лойеи, ПДН инспекторашеи.

Профилактика яра 
мугIарера, экстремизма, тер-
роризма духьалара хьехам 
бара болх дIабахьа аьнна, уж 

Коазой Мадина

МагIалбикерча района «Еди-
ная Россия» яхача оагIон де-
путаташ Гулинаькъан Къу-
рейш, Тоачнаькъан Мухь-
мад, Гатагажнаькъан Умар 

СоагIапчара №30 йолча иш-
коле берашта бIайха буа кхача 
лоаттабу гIулакх, малагIча бо-
араме да тохкаш хилар.

«Дешархошта дIайха даар ха-
лийтара гIулакх цар могашлен-

ца дувзаденна да. Шоай ханна 
хIама диа хила деза бераш. Из 
болх терко еш, дIабахьаро цар 
могашал лораярал совгIа, де-
шарцара чам а лакхбу.

Тахан укх дешара кхуврче 
баьча тохкамах ала хIама дац 

тха. Гуш да, берий терко елга. 
Столове эшаш мел дола даа-
раш долаш да, пищеблокашка-
ра санитарни хьал а ший хила 
доаггIача боараме латт», — 
аьлар Гулинаькъан Къурейша.

СоагIапчарча ишколе 
баха хилар единороссаш

бийхабар «ГIалгIайчен пач-
чахьалкхен университета» 
ФГБОУ ВО вуза кулгалхо-
ша аьлар «Сердало» газета-
га ГIалгIай Республике гIолла 
йолча МВД пресс-служба.

Бокъонаш лораяра йолча 
структурай болхлоша дий-
цар студенташта мел доккха 
зулам доал экстремизмах, 
терроризмах, цунах лорава-
лара малагIа вахара никъ хьа-
лаца беза вай кагирхоша, вай 
юкъарлонна вахар сийрда хи-
лийтара цунца малагIа къов-

сам лоаттабе беза, хIаравар 
цунах мишта лоралуш хила 
веза.

Шоайла дийлла къамаьл-
деш белгалъяь оагIонаш яр 
кагийбарашта хьалхадоак-
кхаш терроризм, экстремизм 
яхача зулама юкъевахача сага 
духьала дараш малагIа зако-
наш да, уж телхадеш, уж хар-
цахьча наькъ тIа боале царна 
малагIа таIазар хургда, къаь-
стта кагийбараш цу наькъа 
тIа бахара Iехабергбоацаш, 
цу зуламхошта мишта духьа-

ла отта веза.
Иштта, цу юкъе хьоаха-

дир Украине дIахьош йола 
лаьрххIа тIема операци а, 
цига бIухошта хьалхашка 
латтача декхарех а дийцар.

Цу тайпарча хьалхадо-
аккхаш дIахьоча къамаь-
ло таро хулийт вай кагий-
барашта латташ дола хьал 
дикагIа довзийта а, иштта 
цунна боагIаш бола мах отта-
бе а, социальни лазараш юха 
а тохаш законо дIадеххача 
бесса ваха а.

ГIалгIайчен правоохранителаш студенташта 
дийцар экстремизма, терроризма кхерамах лаьца

Керда ишкол 
хургья Илдарха-
гIалий тIа
Баркинхой Мурад

Керда ишкол йоттара 
болх чакхбаьнна бала 
боал Илдарха-ГIалий 
тIа. Кастта цу дешара 
кхуврчо моаршал хоат-
таргда ший хьаьшашка. 
Ший кара цо чуэцаргда 
720 бер.

Керда ишкол хилар 
мах баь варгвоацаш док-
кха совгIат да цига бахача 
наха. Технологически обо-
рудованеца тоабеш латт 
дешара кхуврч таханарча 
дийнахьа.

Из гIишло йоттара 
гIулакх дIахьош латтар я 
ООО «Балторг» яха под-
рядни организаци, тех-
нически оагIон гIулакх 
дIатIаийцараш ба ГУП «УКС 
РИ» кхуврча болхлой. Кхый-
олча моттигашка санна, 
из ишкол йоттара болх а 
«Дешар» яхача къаман про-
екте гIолла дIахьош ба.

Терроризма 
духьалара 
кийчо малагIча 
боараме 
я хьажар 
ишколашка

БIархой Муслим

Республикерча ишко-
лий терроризма духьа-
лара кийчо малагIча 
боараме латт тахка 
арабаьнна хилар Мага-
серча администраце-
ра АТК секретарь, Ро-
сгварде, МЧС, ГОВД 
болхлой.

Ишкола кулгалхошца, 
хьехархошца цу хьаькъе-
хьа къамаьлдеш цIаьхха 
из тайпара хатар эттача 
эггара хьалхарча юхьан-
ца де дезар белгалдир цу 
хIама тохкаш лелараша.

Уж хьежар дешара 
кхуврчашка хиланза яр-
гйоацаш йолча эвакуа-
це план тIайолча стен-
дашка, цIи яьлча аравала 
везаш волча моттигашка, 
сигнализацега, ишкол ло-
раеш латтарий кийчонга, 
хатар икххача тIатоIаеш 
йолча кнопкага, иштта, 
кхыдарашка а. Из болх 
дIахьоргба вай мехкарча 
хIара ишколе.

ГIазданаькъан Ахьмад

Ший хозача бесаца 
МагIалбикерча урамий куц 
тоадергда павлония яхача 
гаьнаша.

Императорски га оалаш 
йолча цун из цIи енний Павло-
вий Анна яхаш хиннача импе-
ратора йиIий сийна. Уж гетта-
ра сиха дегI дахьаш йола гаь-
наш пхьерча администрацен 
болхлоша дIаегIай дагалоатта-
ма сквере.

Хозача зизашца масса-
не бIарг тIаозаш йола каталь-

МагIалбике керда гаьнаш дIаегIар

юкъе доахка лаьтта нийс-
деш. Га IочуегIача кхычахьа-
ра, кIаьдагIа, дикагIа долча-
ра лаьтта хьа а кхухьаш гона-
хье тоайора га дIалатаргьйола 
бахьанаш нийсдеш. Болх ат-
тачарех бацар, бакъда, ха-
лоно кхерабаь юхабовргба-
рех бацар дешархой. Дерри-
га даь йисте баьлча гIадвахар 
хоалуш вар царех хIара вар. 
«Цу проекто вай берашта хам 
баь варгвоаца пайда бу. Да-
галоаттама моттигаш тоая-
рал совгIа, шоай мехка тIема 
истори, гIалай вахар, мах баь 
варгвоаца даьхен Iалам довза 
аьттув хилар цар.

Кагирхой дегаш сома-
доах цу моча беркатеча 
гIулакхаша. Къаьстта тахан из 
тайпара проекташ йоаржаяр 
лоархIам болаш да», — аьлар 
Дзейтанаькъан Беслана. Къа-

Дикал гойта сихле
Дагалоаттама моттигаш тоаярах йола проект чакхъяьлар республике

ГIазданаькъан Ахьмад

Дикал йоаржаяра цхьа 
оагIув дIахьокха ЖайрахIа 
районе баха хилар ер кIира 
долалуш Даби-Юртар-
ча №27 йолча ишкола де-
шархой. Фуртоуг яхача аула 
юхерча хин юхе бIарий гаь-
наш дIайогIаш къахьийгар 
бераша. Вай исторе дукха да 
цу моттигаца дувзаденна-
раш. Тахан цох хьахиннай 
туристаш хьежа ухаш берка-
те моттиг.

«Туристаш лелаш дола до-
азош тоадарах йолча проек-
та хьалха латтараш ба деша-
рани Iилмани министерства 
болхлойи, регионерча туриз-
мах йола комитети. Эггара 
чIоагIагIа цу гIулакхе хьинар 
гойтараш бар МагIалбик рай-
онери, Пхьилекъонгий Юрта-
ри дешархой.

Уж ба «Къона туристаш», 
«Историкаш-краеведаш», 
«Къона оарцагIаухараш», 
«Ишколашкара поискови-
каш» яхача кружокашка уха 
дешархой. Проекте дIабахьа 
безаш хинна болх боккха бар 
— дагалоаттама моттигашка 
лостам бар, гIалаш ягIаш дола 
доазош цIендар, туристаш ле-
лача наькъашкара хьал тоа-
дар, гаьнаш дIайогIар, иштта 
дуккха кхыдараш а», — аьлар 
тха газетага туризмахи крае-
веденехи болча берий-кагир-
хой кхуврча кулгалхо волча 
Дзейтанаькъан Беслана.

Проекте дакъа лоацаш 
хинна кагирхой геттара хоз-
хеташ къахьегаш бар шоай 
мохк тоабара тIехьа. Гуш 
дар, цу гIулакхо цар дегаш-
та боккха тоам белга. Фур-
тоугски хин юхе гаьнаш 
дIайогIаш боахкача царна 
бIарахьажаро дега цхьа бок-
къонца йола йIовхал тоссар. 
Киркаца, ломаца кIоагаш доа-
хаш къахьийгар цар кхертIой 

хьега ловш хиларца, шоай 
къаман истори, цун культур 
йовза гIертарца, гонахьар-
ча наха накъа боалаш, цхьа 
пайда беш дIабахар мелла 
лоархIаме да кхетадеш хи-
ларца белгалдаьлар вай мех-
кара бераш. ЦIераш яха лов 
царна юкъера цхьацца барий 
— Пхьилекъонгий-Юртарча 
№2 йолча ишкола хьехархочо 
Гарданаькъан Маликас кхе-
беш латта къона поискови-
каш, «Историкаш-краеведаш», 
«Къона оарцагIухараш» яхача 
кружокашка Совтанаькъан 
Хьавас, Кхоартой ИбрахIима 
ураоттабаьраш, СоагIапчарча 
№19 йолча дешара кхуврче 
Боканаькъан Абдул-Мажита 
Iомабеш бола къона туристаш, 
Даби-Юртарча №27 йолча иш-
коле Къоастой Тимура хьехаш 
бола туристаш. Дзейтанаь-

къан Беслана доккха баркал 
аьлар из беркате проект кхел-
ларашта. Къахьегамхошта 
эшаш дола гIо деш, буа кхача 

лоаттабеш, дIайогIа гаьнаш 
хьатIаяхьаш дукха къахьий-
гар цар. Аьттув хилба вай мас-
сане Даьла раьза волча наькъ.

паш МагIалбика шоллагIча 
микрорайоне дIаегIар. «Тайп-
тайпарча гаьнашца пхье куц то-
адара гIулакх дIахьош да Мехк-

даь Келматнаькъан Махьмуд-
Iаьла чIоагIонца.

Республика кулгалхо ше тIа 
а волаш керда гаьнаш дIаегIар 

дукха ха йоацаш тоабаьча Хер-
сонская оалача ураме. Из берка-
те никъ дIахо хьош ба пхье мот-
тиг тоаеш. Керда гаьнаш хоза 

тов миччахьа а. Ахкан хана 
геттара а хоза бос лургба цар. 
Иштта дIахьоча акцеша наха 
юкъера барт-безам чIоагIбу».

Берданаькъан Лорс

«Россети Къилбаседа Кав-
каз» яхача кхуврча болхло-

ГIалгIайче 
электроэнергех 
йола тариф 
хургъя 2025 
шерага 
кхаччалца
Султыгнаькъан Йоакъап

Паччахьлакхен дума 
тIаийцад, Российски 
Федераце регионашка а 
иштта Къилбаседа-Кав-
казе а электроэнергех 
дола закон 2025 рыноч-
ни маьхаш хургдолаш, 
аьлар «Сердало» газе-
тага региона Правитель-
ства пресс-служба.

«ГIалгIайче, Къар-
ший-Черсий, ГIаьбартой-
Балкхаре, Дагестане, 
Къилбаседа-ХIирийче , 
Нохчашкахьа дIахо хьор-
гъя электроэнерги йоагая-
рах йола тIахьожам лоатта-
беш оала тариф», йоах хьа-
байтача хоама тIа.

Говзанчаша яхачох, цу 
маьхаш цхьаннахьа лат-
таро таро хулийтаргъя 
физически, юридически 
оагIорахьарча наха шоай 
керттера декхараш лерттIа 
кхоачашде.

Из иштта дикача 
оагIорахьа Iаткъаш хургда 
зIамига а йоккха предпри-
нимательство лелаераш-
та а иштта сервиса, хьалий 
балха а.

Электрически энерги 
арахецараш декхарийла ба 
2031 шера цхьоалагIа ян-
варь бутт кхачалехьа цу 
регионашца барт чIоагIбе 
электроэнерги лоаттаяра.

Говзанчаша яхачо цар 
терко тIайохийтар да йо-
агаеча электроэнерге-
на ГIалгIайче а кхыча ре-
гионашка а 2025 шера 
цхьоалагIча январе кхоа-
чаш электроэнерги эцара 
дакъа тIахьожаме хилар.

Иштта цар лерхI из мах 
лаьгIлургба аьнна: 2025 
шера — 90%, 2026 шера 
— 75%, 2027 шера — 
60%, 2028 шера — 45%, 
2029 шера — 30%, 2030 
шера -15% -га кхоачаш.

Султыгнаькъан Йоакъап

ПаргIатача вахара керттера 
оагIув лоархI 90% бахархоша 
урамашка бийсанна сийрда 
хилар. Пхьешкарча, юрташ-
карча наха хетачох, нах лела 
наькъаш боад эттача сийрда 
лампаш согаш хила деза.

Ара хоза хаоттам латтача 
хана лампашца сийрда яьха нах 
баха моттигаш дуккхача хIаман 

26 моттиг тоаеш болх дIабихьар 
энергетикаша

ша Iан кийчо еш, 26 ток хьа-
тела моттигаш тоаеш болх 
дIабихьар. Цу гIулакха хьакъ-
оастадаь ахча 22 млн сом да. 

Керттерча балхах дар 25,4 
эзар саг вахача шин юрта ток 
телаш йола 35/10 Кв подстан-
ци тоаяр.

Цигара хьателача токаца 
болх беш я иштта, социаль-
ни оагIорахьара лакха лерхIам 
бола 18 моттиг. Цу юкъе 60 
эзар сага хий лоаттаду водо-
забор. Тахан хьаяьнна, цIи ца 
ялийтара а, ца йохара а дикагIа 
йола вакуумни оатхалаш отта-
еш болх дIабихьар цига. Дикка 
къахьегаш тоае езаш хилар 50 
эзар сага, 30 йоккхача болх-
моттигашта ток лоаттаеш йола 
110/10 Кв подстанци. Йоага-
ши, гонахьарча Iалама зе деши 
йоаца элегаз оттаеш болх 
дIабихьар цу моттиге.

Кхаь юртарча 35 эзар сага 
ток тела 35/10 Кв йола подстан-
ци а ший хинначул толашагIа 
хьал долаш болх дIахьош хур-
гья хIанзчул тIехьагIа. «Ток те-
лача моттигай хьалага хьеж-
жа хургда ерригача республи-
ка светацара гIулакх.

Наха хьовзам боацаш, зе до-
ацаш из гIулакх дIагIоргдолаш 
хIара хIама дикка тохкаш, гу-
чадоаккхаш, тоадеш къахьег 
тха болхлоша», — аьлар «Ингу-
шэнерго» филиала кулгалдеча 
ТIоаршхой Рамзана. ДIадахача 
шера из гIулакх меттадоала-
дара тIехьа вай региона хьо-
жадаь ахча 138,5 млн сом да. 
ДIадахача шера хинначул 82 
млн дукхагIа дар из укх шера.

тIехьа аьттув болаш хул. Цул 
совгIа, цхьацца зулам де ара-
баьннарашта а новкъарле еш 
хургда из гIулакх.

Сийрдача ураме гIолла 
Iовижалехьа араваьнна цIенача 
феца са доахаш го баккха ловш 
хул дуккхабараш. Оаха къамаьл 
даьча наха юкъера, 100% бахар-
хой наха бийса сийрдаяккха 
аьнна ехка лампаш йохаеш ле-
ларашта, доаггIаш дола таIазар 
дIале, гIод тоха яхаш бар.

90% бахархошта 
урамашка бийсанна 
сийрда хилар дез

Баркинхой Мурад

Моттигерча самоуправ-
лене, къаман политика, 
ГIалгIайчен Парламента  юкъ-
арлонца, дына организацеш-
ца бувзам лелабара йолча ко-
митета  дийцар  ГIалгIайчен 
региональни  «Россе ДОСА-
АФ» ОО-ГО отделене балха та-
ронех лаьца, аьлар «Сердало» 
газетага ГIалгIай Республика  
Парламента пресс-служба.

«Цу совещане дакъалоа-
цаш хилар республика Халкъа 
Гуллама депутаташ, автошко-
лай  кулгалхой, ГIалгIай Респу-
блике гIолла йолча МВД вика-
лаш.  Цар дийцар  балха тоаба 
вIашагI а елла, цунна хьинар 
долча доакъашхоша  ДОСААФ 
кердайоаккхаргйола  цаI йола 
программа хьаярах,ший аргIах 
цо боахамашта юкъе пайдаба-
хьаш бола бувзам лелабергбо-
лаш», - йоах хоамо.

УнахцIенонна  комитета  
кулгалхочунна гIончас Олига-
наькъан Бадрудина  белгалдир 
цунна ЛоIамерча юкъарлонна  
лоархIам мелаб а, тахан Укра-
ине  лаьрххIа йола тIема опера-

ци дIахьоча хана Россе эскара, 
авиацена, флота из мел эшаш 
да а.

«Къайле йолаш дац, регио-
нальни  организаци тахан ди-
кача хьале яц, дешара балха 
тIехь хьадоагIаш таханар-
ча денга диллача кхыметтел 
коммунальни хьалех доагIаш 
дар Iаьдала дIадала а тоаш 
хилац. Цхьабакъда, оаха лерхI, 

«РОССЕ ДОСААФ» Iадаташка 
хьажжа  керда, хIанзарча ха-
нара  балха боарам кагийба-
рашта юкъебоаккхаш хургъя 
аьнна, иштта цо Iаьдала ор-
ганашца цхьана из болх дика 
дIахьоргбар аьнна. Шоай аргIах 
депутаташа  хьаIейна хатта-
раш кхоачашдара новкъостал 
лоаттадергадар», - аьлар Къоа-
стой Ахьмада.

Хьалхадоакх, из организа-
ци болхбеш йола 80 совгIа шу 
да, цо кагийбарашта патриоти-
чески кхетам лу, иштта кийч-
бу тIема-учетни говзанчаш ка-
гийбарашта юкъе. Къаьстта цо 
кийчбу С, Е, Д категоре води-
телаш, мехка Герзах дизача 
низай мугIарашка эшаш хуле 
а аьнна.

«РОССЕ ДОСААФ» ОО-ГО балха таронех дийцар 
ГIалгIайчен Парламенте

Авареш 
кIезигагIа 
хургьйола болх 
дIакхухь Магасе
Султыгнаькъан Йоакъап

Авареш кIезигагIа хургьйо-
ла гIулакхаш юкъе кхув-
лаш къахьега дезаш да вай 
наькъашкара хьал. Гетта-
ра дукха машенаш лелача 
Магасерча Кулиева, Наль-
гиева оалаш болча ура-
машка из болх дIахьош 
хилар, пхьерча мэри болх-
лой.

Магасерча администра-
цега массехказа леткъаб пхье 
бахархой, цу урамашка улача 
наькъа цхьа хIама де, маше-
наш сов масса хехкаргйоацаш 
яхаш. Мэри болхлой арабаь-
лар цу моттигашка бордюраш 
яхка.

Цул совгIа, наькъашка-
ра тишъенна знакаш керда-
чарца хувцаш болх дIабихьар. 
Дехар ду бахархошка! Боккъа-
ла, ма хехка наькъашка маше-
наш тIехьа моастагIий боагIаш 
санна! Лорае шойи, наьхи мо-
гашал.

Малар ийца 
йода машен 
соцайир 
полицейскеш

Султыгнаькъан Йоакъап

ГIалгIай Республи-
ке гIолла йолча МВД 
УГИБДД инспектораша 
юхасоцайир тIахьожама-
юхатохара «Волга-20» 
посте тайп-тайпара корта 
бохабу малар ийца йода 
«Мерседес-Бенц 184425» 
яха автомобиль, аьнна 
хоам бир «Сердало» газе-
тага ГIалгIай Республике 
гIолла йолча МВД пресс-
служба.

Цу машена тIа хинна мухь 
тIаболаш дола каьхаташ хьа-
дийхар бокъонашлорая-
ра йолча органий болхлоша, 
бакъда, хьажачул тIехьагIа 
шеко йолаш хийттар каь-
хаташ, цудухьа автомаши-
на гIод тохара йолча стоян-
ке дIаоттайир» , — аьлар по-
лице.

Карарча хана из бахьан 
долаш гIулакх нийса дий хара 
бола болх дIахьош ба.

ХьалхагIа, карарча шера 
ардара бетта, цу посте бокъо-
нашлораераша «Volvo FH 12» 
машина соцаяьяр, ийс эзар 
кхо бIаь литр спирт доаллаш 
дола малар тIадолаш.

БIархой Муслим

Назранерча политехнически 
колледже дIайихьар наькъ 
тIара правилаш лораеш бо-
ацарашта хетаяь кхетаче. 
ГИБДД болхлоша кагирхош-
та хьалхадаьккхар, машена ко 
лаца бокъо йолча ханага кхаь-
ча воацаш, корта бохабеча ма-
ларах волаш, наркотик дегIах 
йоалаш машена тIа хайна 
наькъ тIа валарах малагIа 
таIазар доагIа.

Студенташа из гIулакх ма 
дарра кхетадергдолаш авари 
хиннача моттигашкара видео 
роликаш гойтар ГИБДД болх-
лоша. Кагирхошта дийцар, кер-
тага уйла ца яйташ, дог ураот-
тарах хьадаьча харцача хIамо 
мелла доккха зулам де йиш я 
шийна метталехьа наха а.

Наркотик, корта бохабу 
малар яха дохьаж шийна гарга 
дитачун вахар аттачахьа даь-
нна дIагIоргдац.

Наькъашкарча 
кхерамзленах дийцар 
студенташта

Султыгнаькъан Йоакъап

ГIалгIайчен федеральни наь-
къаш кийчдаьд Iана зама 
тIайоагIаш, цу хана кIала ша 
бар а кхерам болаш хул, наь-
къа болама кхыдола кхераме 
хьалаш а нийслу, аьлар «Сер-
дало» газетага ГIалгIай Респу-
блика Правительства пресс-
служба.

«Iай шийлача хана ша 
бича, лувжаргйоацаш маше-
нашта кIала хьарцар дара, 
лаьрхIа 9 эзар тонн гIум а тух 
а вIашагIъувш, кIалахьарцар 
кийчдаьд, лабораторе гIолла 
цунна дикалга хьожаш чак-
хдаьккхад из», — аьлар региона 
наькъа боахаме.

Хьалхашка латта декхараш 
дика кхоачашдара шиъ гIумара 
базаш региона доазон тIа гIолла 

дIайийкъай.
Говзанчаша зем баьккхаб 

наькъашка массехк чоалханегIа 
йола моттигаш малагIаш я хара, 
цига машенаца вахара-вара ха-
лонаш мелий хьожаш, нага-
хьа санна ара хаоттам геттара 
чIоагIа чоалхане нийслой, цига 
сихха Iалашо ергйолаш.

Унзарча наькъ тIа гIолла до-
ацаш, кхычахьа гIолла машена-
ца ваха йиш хара бола болх а 

зем боаккхаш дIабихьаб, авто-
транспорт Iо оттаяра а мегаш 
йола моттигаш белгалъяьй. Наь-
къа болча наха а спецтехника а 
лаьрхIа йIайха а йолаш, дIаэтта 
латта моттигаш Iалашъяьй.

Из доацаш а, асфальт мел 
бIайха ба хара, сихал мела 
хила йиш я хара, мух малагIча 
оагIорахьара хьокхаш ба хара, 
наькъа метеостанцеш оттаяьй.

ГIалгIайчен федеральни наькъаш 
кийчдаьд Iана замах йола ха тIакхоачаш

Султыгнаькъан Йоакъап

«Сердало» газета редак-
це пенаш хIанз кхыча бесса 
да. Цхьацца хувцамаш юкъе 
кхувлаш цу кхуврча куц хув-
цаш боахк редакци болхлой. 
Эггара хьалхара газета номер 
араяьнний 1923-ча шера май 
бетта Буро тIа.

«Сердало» газета 100 шу дизара кийчо 
еш ба редакце болхлой

1944-ча шерага кхаччал-
ца цига арадувлаш хиннад 
газет. Цу ден кийчо е хIанзехьа 
дIаболабеннаб газета къахье-
гамхой.

Дуккхача метрах латта ан-
формативни панно кийчдеш 
латт цу чу тахан. Сагал лакхагIа 
дола газета оасаш доахкарг-
да цу тIа. Шеф-редактор волча 

Курскенаькъан ИбрахIима 
юкъе йоалаяьй хоамий стен-
дашца тоаяь проект. Беррига 
болх йисте баьлча газета хьаь-
шашта гургда мелла дIаьхий 
истори долаш да «Сердало». 
Селханарча вахарца дувзаден-
на дукха сурташ, лоархIаме 
статьяш гучаяргья редакце 
пенаш тIа.

Латиницах, кириллицах 
латташ да газета эггара хьал-
хара йоазош. Геттара хозахе-
таргда наха къаьнарча газета 
чулоацамга хьажа. Газета ис-
тореца дувзаденнараш гулдеш 
я редакци. Цига хьайийлача 
музее хIара хIамо ший моттиг 
лохаргья.

Султыгнаькъан Йоакъап

Селхан, ГIалгIай Республи-
ка арахьарча бувзамах, къа-
ман политиках, зарбана, хо-
амий министр Беканаькъан 
Ваха балха совещани дIахьош 
коллектива йовзийтар керда 
заместитель Оздой Руслана 
Лиза.

Цунах боагIаш болча соцама 

ГIалгIайчен СМИ тIахьожам лоаттабеш хургва 
Миннаца викал

кулг яздаьд ГIалгIай Республи-
ка Правительства Сластенин 
Владимира.

«Балха дакъа аттадоацарех 
да. Со тешаш ва шун балха гов-
зало хьалхашка латта декхараш 
кхоачашдерг хиларах.

Толам баккха аьттув хилба 
хьа хьай балха тIехь», — аьнна 
даькъалйийцар из кердача бал-
хаца министерства кулгалхочо 
Беканаькъан Вахас.

Белгалдаккха дезаш да, кер-
дача министра заместитела 
тIахьожам лоаттабергба къа-
ман политиках, иштта респу-
бликански СМИ оагIорахьарча 
хаттарашта.

Хоаттам: Оздой Л. Р. яьй 
16-ча ардара 1979 шера Кокче-
тавски областа Казахстана Ре-
спублике.

Лакхара дешар дийша я, 2003 
шера цо яьккхай СибарегIара 

паччахьалкхен служба акаде-
ми, 2009 — Тюменски пачча-
хьалкхен университет.

2002 денз 2022 шера-
га кхаччалца йолча хана из 
гIулакхерча балхаш тIа хиннай, 
цу Российски Федераце След-
ственни комитета а, прокурату-
ра а, органашка, Новосибирски 
областе а, иштта Красноярски 
крае а гIолла.

Электрикаш 
ма даггара 
къахьегаш ба
Берданаькъан Лорс

Керда Редант яхача 
юрта керда тока бIоагIий 
догIаш боахк «Россети 
Къилбаседа Кавказ» яхача 
кхуврча болхлой. 1,5 км 
чулоацаш йолча керда-
ча линес лакхача боараме 
ток лоаттаергья цу юртар-
ча Яндиева, Бекбузаро-
ва, Орджоникидзе, Евло-
ева оалашдолча урамаш-
ка. ХIанзолца цига хинна 
тока лини наха шоаш цхьа 
бахьана чуйила яр. Цунга 
хьежжа, дуккха кхоачам-
боацараш долаш, замы-
канеш хулаш, юхе вахачоа 
лакха кхерам болаш яр из 
моттиг.

«Юрта бюджете эшаш 
дола ахча ца хилар, нах шоаш 
оарцагIбувлаш тоаде дезаш 
хул токацара гIулакх. Иштта 
хьачуйила свет ма хетта дега 
тоам беш хилац. ХIетта нах 
баха хайшача моттигашка 
тахан даьржа да из гIулакх. 
ХIара энергетико кхетаду, 
оарц деха, харцача даьннар 
тоаде шоаш мара кхы веха саг 
цар воацалга. Цунга хьежжа, 
ток лоаттаеча кхуврча болх-
лоша шоашта могар ду наха 
гIо де.

Йоккхача проекташкара 
болх боацаш, нах баха хай-
шача моттигашка дукха хул 
оарцагIа ваха веза моттигаш. 
Токацара хьал тоаде тха яхаш 
дехар деча наьха къамаьл 
даьсса хабар лархIа йиш ярех 
дац», — аьлар тхога «Ингу-
шэнерго» кхуврча кулгалдеча 
ТIоаршхой Рамзана. Проек-
та болх чакхбаьккхаб ала йиш 
йолаш да тахан. МагIалбик 
районерча из болх дIахьоча 
тоабас 1,5 км чулоацаш тока 
лини чуйилар 15 дикагIа 
дола аьшкцеманта бIоагIий 
догIаш.

Керда чубила аьшкасаьрг 
мукх буаш бац, оалхазараш 
IотIахайшача а царна зе дац, 
замыкани хилча цIи ювлаш 
бац. «Хала дар тхона. 90 
Вольтал лакхагIа айлуш яцар 
тха цIеношкара тока напря-
жени. ХIаьта, эггара халагIа 
дар-м из дацар.... Харцахьа 
хьачутийсача тока аьшка-
саьргех кхерар тхо, бераш да-
гадоахкар. ХIанзчул тIехьагIа 
паргIата са доаккхаргда оаха 
Даьла къахетаманца из бала 
дIабаьнна. Из АллахI раьза 
хилва тхона гIо даьрашта! 
Хоза йистхилар долаш, эздел, 
эхь, гIулакх долаш кагий нах 
бар укхаза баьхка энергети-
каш.

Царгара гIо нийса дийха 
хиннад оаха», — аьлар Кер-
дача Реданта бахархой болча 
ГIулой Ювсапа, Шадинаькъан 
Iаьлас.

Султыгнаькъан Йоакъап

Илдарха-ГIалий тIарча пхьер-
ча администрацен болхло-
ша, таро хала йолча дезалий 
бераш, мах боацаш циркага 

Торо йоацача фусамашкара 100 бер цирке дигар

ГIалгIайчен 
ГIажарий-Юрта 
колумбайн 
нийслуш хуле 
хьалхарча 
аргIах де 
дезачох дийцар
Iаьлаханаькъан Адам

ГIажарий-Юрта колум-
байн нийслуш хуле 
а хьалхарча де деза-
чох дийцар, из деша-
ра кхуврчашка терро-
ристически атакаш еш 
хилча оалаш дола дош 
да. Цунна кертте лат-
тар да «Колумбайн» 
американски ишколе, 
Колорадо штате хинна 
балана истори. Укха-
за 1999 шера, шин де-
шархочо дукха нах бо-
абир, цул тIехьагIа 
шоаш а бейра. Цу бий-
нараш 15 саг вар, уж 
шоаш а юкъе болаш. 
Цул тIехьагIа, дунен 
тIа гIолла дукха тер-
рористически акташ 
дIаяьржар.

Нагахьа санна колум-
байн нийслуш хуле а, де-
шархошта а, иштта хье-
хархошта а фу деза хов-
ргдолаш, ишколашка каст-
кастта ученеш дIахьо. 
Царех цаI дIайихьар 
«ГIажарий-Юртарча №3 
йолча Юкъерча школа» 
ГБОУ селхан.

Терроризма духьалар-
ча мероприяте дакъалоа-
цаш хилар лакхерча клас-
са дешархой иштта хье-
хархой, юрта полице от-
дела болхлой, ГIалгIай Ре-
спублика Шолжа района 
гIолла йолча Россе МВД 
ПДНО болхлой, юрта ад-
министраце кулгалхо.

ГIажарий-Юрта адми-
нистраце кулгалхочо Ча-
киев Аслана тха газета-
га аьнначох, цунна кертте-
ра маIан да, нагахьа санна 
дагадоацар нийсден-
на хIама хуле а хьалхар-
ча аргIах де дезар малагIа 
да хар.

Чоалханера хьал а этта 
цу боахама коа фий ца 
ховш йола хIама чуйоал-
ла Iаьржа пакет корабича 
санна оттабаь бар дIахьош 
хинна болх, цу чу эккхаш 
йола хIама йоаллаш санна 
хила везар укхаза. Эгга-
ра хьалха цига де дезар 
бераш а боккхийбараш а 
— фий ца ховш йола хIама 
чуйоаллача тIормигах 
кулг тоха йиш яц.

ХIа аьнна из шоашта 
хоалушеххь а сихача 112 
оалача службага телефон 
дIатоха еза, нах кIалхьара 
баха болабала беза, по-
мещенешкара ара а баьха.

Из беррига болх 
вIашагIбеллараш чIоагIа 
раьза болаш биссар 
дIахьош хиннача профи-
лактика яра лаьрхIача 
балха. ХIара доакъашхо-
чо хьагойтар шийна фу 
карагIдаргда, цига цар 
гойтар дика толам.

БIархой Муслим

Укх бетта 14-ча денгара 16-ча 
денга кхаччалца Назранерча 
берий театре хьажархой гул-
беш хургба Озерск оалача Че-
лябинскерча пхье театра ак-
тераш.

Россе культурах йолча ми-
нистерствас вIашагIъеллача 
йоккхача федеральни проекте 
чубодаш ба из болх. Теникий 
театр — берий эггара чIоагIагIа 
дог гIоздоаккхаш йола моттиг 
я. Цар аьттув хул шоай дегаш-
та дезаденнача фаьлгашкара 
турпалхой бIаргаго, цар метта-
га ладувгIа.

Берий театре дIайихьача 
пресс-конференце «Дошо 
боргIилг» яхача театра керт-
терча режиссера Ерохин Дми-
трийс вай журналисташка дий-
цар шоай театра дIаьха истори, 
республике эггара хьалха баьх-
ка шоашта дайзача берех дар. 

Цига дакъа лоацаш бар берий 
театра кулгалхо вола Хадзинаь-
къан Муса, культурах йолча ми-
нистерства кулгалхочун гIонча 
вола Йовлой Ильяс, иштта кхы-
бола болхлой а.

— Теникий театро зIамигача 
хьажархошта дукха сийрда, 
хоза уйлаш лу, аьлар цо. Сакъ-
ердлуш хиларал совгIа, бераш-
та хьаэца дика массал долаш 
хила беза вай болх. Бера хана 
хаэц саго вахарера дукхагIа 
йола оамалаш, гонахьара дар зе 
а цу хана волалу.

Цунга хьежжа, наха юкъе-
ра барт-безам, кIаьда оамалаш, 
вIаши гIо деш хилар, нийсхо ло-
аттаяр дIахьокхаш хила деза 
воаша лелабеча балхаца. Йов-
лой Ильяса теркалдир, иштта 
дIакхухьача гастролеша къа-
маш шоайла вIашка оз, тайп-
тайпара йола культур, Iадаташ 
довз.

Ерригача Россе нах шоайла 
бувзам болаш баха безалга хьа-

хьокх цу гIулакхо. Ерохин Дми-
трийс доккха баркал аьлар гул-
беннарашта шоаш республи-
ке иштта хоза тIаэцарах. Шоай 
театр хьаотташ, дегIадоагIаш 
мел хинна истореш дийцар цо 
пресс-конференце. — «Сороков-
ка» яха цIи йолаш цхьа поселок 
яр из цхьан хана.

Берригача мехкара нах ухар 
цига балхашде. 1949-ча, 1950-
ча шерашка цига малха даь-
лар 4000 совгIа бераш. Къо-
нача, хIетта хьахиннача пхьен 
теникий театр геттара эшаш 
хилар. 1952-ча шера драмати-
чески театра кхоллама болхло-
ша доккха совгIат де лаьрхIар 
зIамигача бахархошта. Теникий 
театр хьакхолла безам болаш 
хьайзар уж.

Бакъда, е теникаш мишта 
хьае еза ца ховш, е из болх 
малагIча тайпара дIабахьа беза 
довзаш боцаш хала яр юхьиг. 
Халонашта духьала увтташ 
дIадоладир цар шоай гIулакх. 

ХIара денна меттадоагIаш болх 
дIахьош хиннача театра 1977-ча 
шера «Дошо боргIилг» яха ший 
цIи хилар.

1979-ча шера «ДикагIа мел 
дар-берашта» яхача проек-
те гIолла хьалъяьча керда чу 
гIишло чу дIачубахар актераш. 
Хоза тоадаьча театре дега тоам 
хургболча фаьлгашка, спекта-
клешка хьежаш мерза вахар 
дуалда шун бераш! Ираз долаш, 
аьттонца шоай къахьегам 
дIабахьа низ хилба шун!«, — 
аьлар актера Образцов Сергейс. 
Балхацара кердадараш дIай-
хьай дувцаш хоза ха дIайихьар 
кхоллама болхлоша.

Хьаьшаша вай берашта хьок-
харгья массехк спектакль — 
«Машаи чаи», «Мюнхгаузен 
яхача барона вахаре нийслуш 
дола гIулакхаш». Лоаме баха 
цигарча моттигех бIаргтоха 
лаьрхIа бар Челябинскера ак-
тераш.

Дийнъеннача теникий дуне
«Дошо боргIилг» яха теникий театр кхаьчад республике

хьажа бигар.

Къилбаседа Кавказе гIолла 
го боахаш лела «ЛорРус» яха 
цирк тахан ший аргIах Илдарха-
ГIалий тIа кхаьчад. Ахчах цига 

баха шоай самукъадаккха аьт-
тув хургдоаца бераш гIаддаха 
хьийжар акробата, жонглера-
ша, эквилибристаша хьокхаш 
хиннача тамашийна йолча но-
мерашка.

Пхье кулгалдеча Оскананаь-
къан Башира доккха баркал 
аьлар цирка администрацен дог 
ийша долча берашта мах боа-
цаш из хозал гойтарах.

Iарчакханаькъан Сали

Вай мохк меттаоттабаьчул 
тIехьагIа, Нохч-ГIалгIай пач-
чахьалкхен хьехархой ин-
ституте гIалгIай кагий нахи 
мехкарийи деша айтта укх 
шера 65 шу дизад, хIаьта уж 
дийша баьннача хана денз 
60 шу дизад. Сона хеташ, вай 
къаманна беркате хиннад 
1962 шу. Цу шера эггара хьал-
ха филолого-исторически 
факультет яьккха нах, таха-
налцца мехка накъабоалаш; 
Iилманхошта, хьехархош-
та, йоазанхошта, журнали-
сташта юкъе болаш, хьабаьх-
каб. Дукха дика гIулакхаш 
карагIдийннад царна. Къа-
ман дешар, литература, куль-
тура дIахьалхакхувлаш лаьт-
таб уж, ах бIаь шу совгIа 
йолча хана. Царна юкъе хин-
нача, цу шера дийша баьнна-
ча кагийча наьха, мехкарий 
цIераш яьхача а кхетадергда, 
мел доккха а хала а дукъ хин-
над царна тIалаьттар. Маса-
ла, царна юкъе хиннав Дах-
килганаькъан Iадрахьмана 
ИбрахIим. Из вайна масса-
нена дика вовзаш ва фило-
логически Iилмай кандидат, 
профессор санна. Цул совгIа 
йIаьххача хана Нохч-ГIалгIай 
паччахьалкхен университета 
гIалгIай литературан хьехар-
хо, филологически факуль-
тета декан, ГIалгIай Iилма-
тохкама института дирек-
тор, ГIалгIай паччахьалкхен 
университета хьехархо хилар 
из. Россе йоазанхой доакъ-
ашхо; «Куке денал», «Шутар», 
«Берд» яхача книжкай автор 
вар ИбрахIим, иштта цо яз-
даьдар гIалгIай литература 
дегIаахара, багахбувцам тах-
кара хетадаь Iилман балхаш.

Эггара хьалха дийша баь-
ннарашца хиннаб кхы а дукха 
цIихеза нах: Малсаганаькъан 
Увайса Або (литературни кри-
тик, Нохч-ГIалгIай радио керт-
тера редактор, «Лоаман Iуйре» 
яхача альманаха а «Литера-

Сибре лайна, 
цIабаьхкача кагирхой-

хьехархой хьалхара вы-
пуск.

Сурта тIа: Сибрера 
цIабаьхкачул тIехьагIа, 

1962 шера Нохч-
ГIалгIай хьехархой ин-
ститут яьккха хьалхара 

гIалгIай кагий нахи мех-
карийи: (аьрдехьара аьт-
техьа) ГIамарзанаькъан 

М., Малсаганаькъан Ахь-
мад, Албохчанаькъан 

Н., Мамилганаькъан А., 
Балай Х., Гавришевская 
Зинаида Афанасьевна, 

Котанаькъан Хь., Аьлда-
наькъан М., Берсанаь-

къан I., Битенаькъан Хь., 
Наурбенаькъан И., Ме-
данаькъан Й., Шекуро-

ва Генриетта Васильевна, 
Коазой I., Дахкилганаь-

къан И., Шаденаькъан С., 
Ведажанаькъан Н., Мал-

саганаькъан Або, Къоа-
стой Б.

Вай къаманна беркате хинна шу
Сибре лайна, цIабаьхкача кагирхой-хьехархой хьалхара выпуск
турни ГIалгIайче» яхача жур-
нала а керттера редактор), 
Малсаганаькъан Оарцхой 
Ахьмад (Нохч-ГIалгIай пачча-
хьалкхен университета эрсий 
литаратуран кафедра доцент, 
тIехьагIо профессор), Дуда-
ранаькъан БатIала Урусхан ( 
ТIой-Юртарча юкъерча шко-
лан завуч, юртда, ООШ ди-
ректор), Къоастой Махьмада 
Башир («Сердало» газета про-
мышленноста а гIишлошъяра 
а отдела кулгалхо), Шаденаь-
къан Арсмака Султан («Сер-
дало» газета отдела кулгал-
хо, Нохч-ГIалгIай телевиде-
не воккхагIвола редактор, 
Шолжа-ГIалий тIарча книж-

ни издательствон дешара ли-
тературан отдела кулгалхо, 
гIалгIай телевидене председа-
тель, Iилма-тохкама института 
Iилман болхло), Меданаькъан 
Жабраила Йоакъап (Сурхо 
тIарча юкъерча школан дирек-
тор, халкъа хьехархо, СССР де-
шара тIехдика болхло), Коазой 
Аюпа Iийса ( хьехархо, халкъа 
йоазанхо). Иштта царна юкъ-
ера арабаьннабар универси-
тета бе-беча кафедрашка хье-
хаш хинна ГIамарзанаькъан 
Марем, Битенаькъан Хьава, 
юрташкарча школай, интер-
натий директораш, завучаш, 
мугIарера хьехархой.

Царех массарех хьабаь-

ннача пайдан мах бе эттача, 
сона хеташ, мах булургбацар, 
иштта доккхий дикаш, беркат 
шоаех хьадаьнна нах ба уж. 
Сибре, вахара халонаш яйза 
болча цар, хам беш хиннаб шо-
ашка кхаьчача гIулакха. Цуду-
хьа, цунца чам болаш, деша 
а дийшад цар, цул тIехьагIа 
шоаш Iоадаь хьаькъал тIехьа 
тIабоагIарашта дIа а деннад. 
Царех дуккхачар хьийхад сона 
а. Масала, пхелагIча классе 
со вагIача хана, сона гIалгIай 
мотт хьийхар Меданаькъан 
Йоакъап вар, цхьан юкъа тха 
классан кулгалхо а хилар цох. 
Университете дешаш волаш, 
сона хьехаш бар Дахкилганаь-

къан ИбрахIим, Малсаганаь-
къан Ахьмад а Або а, Битенаь-
къан Хьава, ГIамарзанаькъан 
Марем. «Сердало» газета ре-
дакце болх баьб аз Къоа-
стой Башираца, Нохч-ГIалгIай 
книжни издательстве къа-
хьийгад Шаденаькъан Сул-
танаца. Дуккхадар царга-
ра дайзад, Iомадаьд. Со мо 
цар кхебаь кагий нахи мех-
карийи бIаьш, эзараш ба. Цу-
духьа, цIаккха кIал ца дусаш, 
хьадоагIа вай Iилма а дешар 
а. Тахан наггахьа саг мара ви-
савац царех, амма цар йита 
тIехьале цIаккха йовргьяц, 
лергьяц; ноахалгара ноахалга 
йоалаш яхаргья из.

Коазой Мадина

Ер шу чакхдалалехьа 12 
берий беш хьалъеш болх 
дIаболабергба вай респу-
блике. Кхаь шерагара ворхI 
шерага кхаччалца долча 
берашта берий бешамаш-
ка моттигаш халийтара 
тIехьа йоаржаяьча феде-
ральни программе чубо-
даш ба из болх.

«Демография» яхача къа-
ман проекте гIолла йот-
таргья керда берий беша-
маш. «Тишъенна аварий-
ни гIишлош дIа а яьха йот-
таш я керда берий бе-
шамаш. Шолжа-пхьера 
лертIIачара яьнна «Улыб-
ка», «Светлячок», «Теремок» 
яха 120 бера лаьрхIа хинна 
кхо гIишло дIайоакхаргья. 
МагIалбикера «Фаьлг» яха 

Керда берий бешамаш 
хургья вай мехка

берий беш, 80 бера йола 
беш-ясли дIайоахаргья. 
Царна меттала 190 мотти-
гах латта керда, хоза гIишло 
ураотаергья. Цу хIаман юкъе 
йолх Назранера 220 бера 
йола беш №6, Долакха-Юр-
та, Яндаре, ГIажарий-Юрта, 
Эбарг-Юрта 80 бер чуэца 
йиш йола йиъ гIишлош хур-
гья.

Тахнарча дийнахьа 
проектно-сметни каьха-
таш кийча да, экспертизе 
дIадахьийтад. Ер шу йисте 
далалехьа гIишлой белхах 
йолча министерствас лерхI 
Магасе, Назране, ТIой-Юрта, 
МагIалбике, Инаркъе, Псе-
дахе, Илдарха-ГIалий тIа, 
Эбарг-Юрта бархI берий 
беш хьалъетта йисте яккха. 
Цу гIулакхо 500 сага болх-
моттигаш лургья вай мехка.

гаговзал йолча нахага кхайка-
рал даьдар цо, тхов тилла гIо де, 
аьнна. Из болх бовзаш болча, 
цох лоархIабергболча къоано-
ша, хьалъара а баьнна, тоаяь 
Iооттайир больница. Цул тIехьагIа 
бIаьш, эзараш болча наха накъа-
яьлар из. Ювца больница хинна-
ецаре, къаьстта а во дар вай къа-
ман хьал; Буро тIара, Шолжа-
ГIалий тIара беха лела нах райо-
не дукха нийсбеннача хана.

Иштта, Абукара Асхьаб хьа-
ким волча хана, хьалйир вайци-
га «Асса» оала гостинница. Цкъа 
Бохтаранаькъан Берса Бембу-
лата аьлар, вай къаман гостин-
ницаш яц, хIана аьлча хIара 
цIа — из я хьаьша тIаэца кийча 
йола фусам, аьнна. Хоза аьлар. 
Бакъда тIавенача хьаьшанна 
хьакхаштагIа я гостинница хилча 
а цига сецача а. Цул совгIа, цхьай-
олча хана хьаьший, ши-кхоъ 
хинна а ца Iеш, итт-пхийтта хила 
а тарлу, масала, артисташ, тури-
сташ. Бекъарг мичаб Iа уж шин 
е кхаь фусамá. Царна шоашта а 
ловш хилац цу тайпара бекъар. 
Из деррига кхетадеш волча райо-
на хьалхарча хьакима пурам ден-
надар, Iам болча моттигера гаьна 
доацаш, арахьара тIауха нах со-
вцаргбола цIа хьалде. Иштта хьа-
хилар «Асса» яха массийттаз-
за вIаштIаръяь гостинница. Шиъ 
йоккха универмаг хьалйир вайци-
га, наьха хьашташ дикагIа кхоа-
чашдайтар духьа. Царех цаI хIанз 
«Сельхозбанк» а хинна дIаяхай, 
вож Iаман юххе № 1 йолча апте-
канна лоалаха яр. Дукха кхача 
бохка тикаш хьахилар заводской 
районе, Свободы (С. Осканова 
цIерагIа) оалача урам тIа. Къаь-
стта а белгалдаккха лов, Сий-
лахь-боккхача Даьймехка тIем 
тIа дакъа лоацаш хиннача а бай-
нача а наха дегIа цIенхаштта сий-
ленг вайцига ца хиннилга. Завод-
ской районе эггара айеннача мот-
тиге из хьалдайтар а вар цу ха-
нара хьаким. ХIанз а долаш да 
из сийленг, из эргадаьккха тоа-
дайтар а Маькенаькъан Асхьаб 
вар. Эрсий къамах волча лётчика 
Юдина хетадаь сийленг дар Эк-
кажакъонгий-Юрти Наьсар-Кер-
теи вIашагIкхетача. Дикка тоа-
елар тIема а къахьегама а сий-
лен музей. Нальчике вахаш хинна 
Сийлахь-боккхача Даьймехка 

тIема доакъашхо, гIорваьнна раз-
ведчик Цхьорой Iаддал Наьса-
ре ваха хьалвоалавир цо, Кхоар-
той Жабраила цIерагIча урам тIа 
цIенош а даь. КхувшбоагIарашта 
дика масал дар вай мехкахочун 
— разведчика вахар.

Наьсарера № 4 йола юкъера 
школа а, парте райкома керда цIа 
а из хьаким волча хана дир. ТIой-
Юртарча «Октябра 40 шу» яхача 
совхоза хьажкIаш лелаеш хинна-
ча Коазой Бахьаудина Социали-
стически Къахьегама Турпал яха 
цIи елар. Из хьалхара секретарь 
волча хана (1979), Наьсаре вена 
хилар гIишлош еча, наькъаш дех-
кача, коммунальни балхаш деча 
эша машенаш хьаяра СССР ми-
нистр Е. С. Новосёлов. Къаьстта 
лоархIаме дар аьнна хет сона, ба-
хача наха керда фусамаш хьалъ-
яр, наькъаш тоадар, балха мотти-
гаш хьаяр. Цу даькъе а ший низ 
дIакхоачар деш, хьавоагIар Абу-
кара Асхьаб. Бовзаргбоацаш эрга-
баьлар В. Ленина (хIанз Кхоартой 
Жабраила) цIерагIа бола урам, то-
аелар Ингушская, ХIХ партсъез-
да, Мира, Свободы, Половинкина, 
А. Тутаевай, царех тарра кхыйо-
ла улицаш. Эргаяьлар автовокзал, 
АТП, заправочни станцеш, юртбо-
ахам. ГIоръяьнна республике йов-
заш яр «Экажевский», «Назранов-
ский», «Маяк», «Октябра 40 шу» 
яха совхозаш. Царна керте лаьт-
тараш а йоккха говзал, балха по-
алхам йолаш нах бар: Ясиновский 
Владимир, Лаьнанаькъан Ума-
лат, Коазой Мурад, Беканаькъан 
Мурад, кхыбараш. Юртбоахама 
болхлой йоакхо елга хьахайташ 
яр «Наьсар-Кертерча» отделене 
хьайийлла хинна шурий-товарни 
комплекс. Болх бе а салаIа а мел 
эша хьалаш долаш яр из. Бусалба 
динцара гIулакх а, Iаьса воацаш, 
наьха хьашташ теркалдеш, лела-
дора аьнна хет сона цо. Наьсаре 
болх беш дар 1978-ча шера хьал-
даь хинна, хьалха Малсаганаь-
къан Хьажамоахий Тухан ваьхача 
коа хьадийлла маьждиг. ГIалгIай 
мехка, Советий Iаьдал долаш, из 
цаI мара болх беш маьждиг дацар. 
Цул совгIа, керда маьждиг хьалде 
дIаеннаяр Наьсарен юккъе хинна 
электроподстанци, из йоккха а 
маьждига тIава аьттув болаш а 
йола моттиг яр. 1996-ча шера ав-
густ бетта хьадаь а даьнна, цига 

болх беш да республикан док-
кха маьждиг. Дикка хувцаделар 
наьха сакхетамаш. Хьалха дукха 
хинна тайп-тайпара зуламаш 
белггала кIезигделар. Цхьа цIай 
дIадодацар, къаракъ а менна, нах 
вIашагI ца латаш, саг ца вувш. 
Районерча милицена кулгалде 
керда хьаким — полковник Зан-
генаькъан Саварбик — оттави-
ча, дикка тоаделар цу лостамагIа 
дола гIулакхаш а. Вешта аьлча, 
болх бе ховш а, наьха вахар тоа-
дара фу де деза ховш а, саг вар 
хьалхара секретарь.

Маькенаькъан Асхьаб ваь хин-
нав 1934 шера ноябрь бетта 7 дий-
нахьа, Шолжа района ДаьттагIа 
яхача юрта Бейсолта Абукареи 
Зурабанаькъан РабиIатеи деза-
ле. Дикка боккха дезал хиннаб 
цар; кхо воI, кхо йоI хиннад цунца 
кхувш. Асхьаба вежарий хиннаб 
Султани Османи яхаш, йижарий: 
БагIи, Саци, Сахи. Таханарча дий-
нахьа уж берригаш боацаш ба. 
Мохк бохабеча хана, ийс шу даь-
нна кIаьнк хиннав из, цудухьа уж 
шедола хIама дика дагадоагIаш 
а хиннав, цох лаьца наха юкъе 
кIезига дувце а. Партийни болх-
лошта меттел, мугIарерча наха а 
мукъа луцар цу хана вай Сибре 
дигарах дувца. Школа мейдилг 
луш чакхъяьккхай дешарах 
дика лоархIавеча Асхьаба. Вай 
цIадоагIаш, 22 шу даьнна зIамига 
саг хиннав из. Юха мехкавала-
лехь, Казахстанерча университе-
та журналистика факультет яь-
ккха хиннай вай мехкахочо. Цуду-
хьа «Сердало» газета чIоаггIа на-
къаваьннав кийчча вола журна-
лист. 1959-ча шера, университет 
яьккхачул тIехьагIа, КПСС Нохч-
ГIалгIай обкомо хьал а вийхе, мет-
таоттаяьча республикан столице 
Шолжа-ГIалий тIа ваха воагIа из. 
«Сердало» газета редакце отдела 
кулгалхо, бехктокхаме секретарь, 
керттерча редактора заместитель 
волаш, къахьийгад цо.

1972-ча шера парте Нохч-
ГIалгIай обкома бюро соцамах, 
кепайоазон секторá кулгалде от-
таву из. 1974 шера из КПСС Нохч-
ГIалгIай обкома пропагандаи аги-
тацеи отдела заведующе замести-
телалла хьожаву. 1977-ча шера 
Маькенаькъан Асхьаб деша во-
хийт КПСС ЦК юкъарча Iилмай 
Академе. Толамца из чакхъяь-

ккха цIавеча, 1979-ча шера парте 
Наьсарен райкома хьалхарча се-
кретаралла хьожаву. Цига балха 
волаш, из хорж парте Нохч-
ГIалгIай обкома бюро доакъаш-
холла, Лакхехьарча Совета депу-
таталла. Цо дакъа лоац Москве 
хиннача КПСС XXVI съезда балха 
юкъе.

Газета редакцера из дIаваха 
дикка ха яьлча, со а нийсвенна-
вар цу газета редакце. Корреспон-
дент а воккхагIвола корреспон-
дент а волаш, цхьа ха яьккхар 
аз. Цу хана, Асхьаб дагавоагIача 
къаьнагIболча журналисташа 
дувцаш, дуккха хIама хезад сона 
цох. Масала, Къоастой Махьма-
да Башир вар промышленностеи 
гIишлошъяреи отдела кулгалхо. 
Цо оалар:

— Асхьаб иллиалархо а хила 
мегаргволаш, чIоагIа хоза оаз 
йолаш вар. Ше редактора заме-
ститель волча заман чухь, болх 
боацаш вагIача хана, цIаьхха, оаз 
яхийте, илли доаккхар цо.

Цох ца теша бахьан деце а, Ас-
хьаба воккхагIволча воIага Русла-
нага хаьттар аз:

— Бакъдий из? — аьнна.
— Бакъда, — аьлар цо. — Нов-

къостий вIашагIкхийттача мот-
тиге, царна илли оалаш оамал 
хиннай цун, ший хоза оаз йолан-
даь. Юххьанца Нохч-ГIалгIай ра-
диокомитете дIаяздаь а, каст-
каста эфире доахаш а хиннад цун 
иллеш. Партийни балха тIа къа-
хьега волавелча, телевидене а ра-
диокомитета а председатела за-
меститель хиннача Овшанаькъан 
Мустафайга ший иллеш кхы ца-
дахар дийха хиннад цо. Цу хана 
денз, радио программашта юкъе-
ра дIадаьхад уж.

Хьехархо волаш а, газета кор-
респондент волаш а, массехк 
вIашагIкхетар хиннад са цу сага-
ца, къамаьл а хиннад. Царех цхьа-
дараш дагалаца хьожаргва со. 
Университет яьккхачул тIехьагIа, 
Сурхо тIарча № 2 йолча юкъерча 
школе дIахьожаваь, цига цхьан 
шера болх бир аз. Из дар 1980-
1981 дешара шу. 1976-ча шера 
денз, цхьацца йоазош деш, райо-
нерча а республикерча а газеташ 
тIа царна кепа еттар аз. Цудухьа, 
йоазонцара болх безаш, районер-
ча газете балха ваха хьежар со. 
Цун («Ленина никъ») керттера ре-

Iарчакханаькъан Сали

Сона дагадоагIаш, дукха хьа-
кимаш хувцабеннаб Наьса-
рен районе. Цу хана комму-
нистий парти яр, массадолча 
хIаман хьалхале лелаеш. ХIара 
хьакима шийна тIехьа цхьацца 
дика лар ютар, ше цу гIулакха 
тIара дIавахалехь. Вай Си-
брера цIадаьхкачул тIехьагIа, 
сона дагадоагIаш, парте рай-
кома хьалхара секретараш 
хилар ЦIолой Султан, Бека-
наькъан Сераждин (Сергей), 
ГIастемаранаькъан Султан, 
Маькенаькъан Асхьаб. ЦIолой 
Султан хьаким волаш, со гетта-
ра зIамига вар. Цох лаьца са да-
гахьа, мехкараша оалаш хеза 
хIама мара дисадац. «Сийна-
ча «Волга» тIа вагIаш, дийлла-
ча корах пхьарса гола арайилла 
вахар, кIай коч ювха Цолоев». 
Иштта оалаш сай лергашта хеза 
ва со. Сона хац цун сийна «Волга 
хиннайий. Хинна хила а тарлу, 
хIана аьлча цу хана хьакимаш 
кхувлаш хиннараш къаьнара, 
капота тIа сай багIа «Волгаш» яр. 
«Газ-24» оала машенаш дуккха 
тIехьагIа яьхкар хьакимий ваха-
ра а балха а юкъе. Беканаькъан 
Сераждин волаш, берий «Асса» 
яха ансамбль хьайир Наьсаре, 
из гIоръяьнна йовзаш яр ерри-
гача Россе. ГIастемаранаькъан 
Султан волаш, гIалгIай къамах 
йолча БIарахой Лемкайна Со-
циалистически Къахьегама Тур-
пал яха цIи а IажагIо лесташ бос 
бола «Волга» яха машен а елар. 
Бакъда Маькенаькъан Асхьаб 
хьалхарча секретара гIанда тIа 
эггара дукхагIа ваьгIар мотташ 
ва со.

1979 шергара денз, 1990-ча 
шерга кхаччалца Наьсарен рай-
она доал деш хилар из. Цу хана 
дукха хIама эргадаьлар района 
а цун бахархой а вахаре. Керт-
тера гIалгIай шахьар лоархIаш 
хиннача Нана-Наьсаре унахош-
та дарба де больница яцар. Я-м 
яр моцагIа Долтмарзанаькъан Су-
леймас Iойилла Буро чура боль-
ница. Бакъда из геттара къе яр, 
хила езача дуккхача отделенеех 
нонагIъяраш йоацаш яр. Лораш-
та эшаш бола гIирс а бар эсала. 
ХIаьта районни поликлиника 
мишта яр дIадийцача, шо тешарг 
а дац. Цун сурт дика кхеллад 
халкъа йоазанхочо Боканаькъан 
ХIаме Ахьмада «Яккха йиш йоаца 
цIи» яхача ший дувцар тIа. Цхьа 
дакъа доаладергда вай цу дув-
цар тIара, тIаккха оаш дика кхе-
тадергда аз дувцар. «Дукха нах 
бар района амбулаторе готтача 
коридора чу. Лораш хьабаьхка а 
цар шоай болх дIаболабаь а дукха 
ха яц. НаIарах доаллача зIамигача 
корилга хадданза бIарахьеж 
цхьабараш, вокхар, сатийнна 
цхьацца хабараш а дувцаш, ха ло-
ацъю. Корилгах арахьеж кIайча 
кисе йовлакх тулла безаме кхал-
саг...» Сайгара тIатохаргда аз, ре-
гистратуранна хьалхашка лат-
тача наьха аргIа, цу уйчара ара 
а яьле, коа Iокхоачаш хулар, сов 
готта цу чу йолаш. Цудухьа йок-
кха, паргIата поликлиника а замо 
дIадехарашка хьежжа больница 
а езаш дар наьсархой гIулакх. Из 
больница хьалъе дIайолайир, Абу-
кара Асхьаб хьалхара секретарь 
волаш. ДагадоагIа, цунна хьахьо-
жадаь ахча тхов тIабахийтале 
кхоачаденнад, яьха. ГIишлон ма-
териалий а балхий а маьхаш 
хувцалу, лакхлу; нагахьа санна 
гIишло хьалъяь ца йоалаш, дукха 
говш хуле. Из хиннадар мотташ 
ва со больницанна а.

ХIаьта а района хьакимá 
хьаькъал теар, болх 
дIачакхбоаккхаргбола никъ 
лаха. Районерча боккхийча, кул-

Хьалхара секретарь
Маькенаькъан Абукара Асхьабах дола дагалоацамаш

дактор вар Зангенаькъан Хасолта 
Микаил. Цхьан дийнахьа, редак-
тора тIа а ваха, аьлар аз:

— Йоазонца чIоагIа чам 
болаш, вар со. Редакце балха 
дIаэцавалара Iа со.

— Хов сона, — аьлар Хасол-
та Микаила. — Бакъда хьалхар-
ча секретара пурам ца делча, хьо 
хьаэца йиш яц са. Райком гаьна 
мичай, хьалвахе, Абукара Асхьа-
бага хатта, тIаккха аз хьаэцарг-
ва хьо.

Из гIулакх кхы тIехьа ца тет-
таш, цигара аравоаллашехь, парте 
райкоме хьалвахар со. ШоллагIча 
этажа тIа яр цун кабинет, аьтте-
хьа чувоалаш ниI йолаш, цу чу се-
кретарша а ягIаш.

— Маькенаькъан Асхьаб волча 
вайтавар со газета редактора, — 
аьлар аз, безамерча кхалсагага. 
Берашха йоI яр из.

— Из, могаш воацаш, цIагIа ва, 
— дар сона хезар.

— Фуд цунна? Хала лазар да? 
— дух тIа вала эттар со.

— Шелал кхийтта, грипп да, — 
аьлар йоIа.

Из мара деце-м ловча хилда 
ер, сай дагахьа а аьнна, айса бена 
никъ чакхбаккха лаьрхIар аз. 
Хьалхара секретарь Iеш волча 
цIеннеи парте райкомаи юкъе 
карт мара яцар, юкъе ниI а йоал-
лаш. Тетта, коа чувахар со. Хьал-
ха, секретараш лорабеш, герзаш 
качъухкаш нах латтацар хIанз 
санна. Кхыметтел парте обкома 
секретараш а, шоай цIагIара ара-
баьле, гIаш хьаухар балха. Коа саг 
вацар. Кизга уйче йолаш, цIеча 
кирпишках даь, цхьа гIат дола цIа 
дар сона гуш хиннар. ДIаюхе а 
ваха, корах хIама техар аз. Дукха 
ца говш, сона бIаргавайра унахо. 
Абукара Асхьаб ше вар хьаараваь-
ннар. Хьалха мо костюм, кIайча 
коча тIа уллаш галстук яцар цун. 
Сийнача беса спортивни костюм 
(хачии курткеи) ювхар фусам-даь-
на. Цамогаш волчох дукха тара 
хетанзар сона из. Шелал кхийт-
та хила мегар цунах. Ди дика а 
дийца, се малав, фу болх беш ва 
дIадийцар аз. Цул тIехьагIа аьлар:

— Хьо духьала вецаре, Занге-
наькъан Микаила газета редакце 
дIаэцаргва аьннадар со. Школера 
хьа а ваьнна, редакце Iочува ме-

гаргварий со?
КIирвенна сона бIара а хьежа:
— ДIаэца ала, — лоацца аьлар 

цо.
Хетаргахьа, сов гIадваха, 

ког лаьтта кхетацар са, цигара 
юхавоагIаш. Амма районерча га-
зета редакце балха со ваханзар. 
Шолжа-ГIалий тIа хиннача «Сер-
дало» газета редакце дIа а ийца, 
1981 шера 7 июле балха араваь-
лар со. Цига къахьегаш волаш, 
Абукара Асхьабаца кхы а массех-
каза вIашагIкхетар хилар са, бал-
хаца дувзаденна. Хьалха Наьса-
ре шиъ стадион яр. ЦаI — хIанз 
Iама йисте банковски цIа дагIача, 
вож — Наьсарера гимнази йолча. 
Керда стадион хьае лаьрхIар ша-
хьар тIа. Карарча хана Овшанаь-
къан Рашида цIерагIа йола стади-
он хьае дIайолайир, цигара мот-
тиг Iошаьръяь, лаьтта тIакхахьа 
болабелар. Цхьан юкъа, бицбел-
ча санна, хьакимаша тесса йитар 
из моттиг, цига тIайодаш е трак-
тор а е машен а яцар. Цох йоазув 
де тIадилладар сона газета керт-
терча редактора. Цу моттигага 
а хьежа, Маькенаькъан Асхьаба 
тIавахар со.

— Стадиона тIа ду балхаш со-
цадара фу бахьан да дувцаш, йо-
азув де аьннадар сога. ХIана латт 
из сеца? — хаьттар аз хьалхарча 
секретарага.

-Хьалха мо, геттара дукха 
машенаш тIа ца ухе а, лаьтта 
дIакхухьаш, лелаш-м ба цига во-
дителаш, — аьлар цо. — Бакъда, 
катехха, из хьае ахчан кхоачам 
бац тхога. ХIаьта а из йицъяь Iеш 
дац.

Из хаттар дахьаш со шийна 
тIаварах, раьза воацаш санна 
хийтар сона из. Йиллача ханал 
йIаьхъеннаяле а, стадион 
тIехьагIо хьалйир. Из вайна мас-
санена йовзаш а гуш а я таханар-
ча дийнахьа.

Цхьан дийнахьа газета керт-
терча редактора Тебой Iабазбика 
Тухана дIачувийхар со:

— Жайрахьа ваха веза хьо, 
Сали, — аьлра цо, со цецвоак-
кхаш. Редактор лелавеш мара 
машен яцар гезета, цига водаш 
хилча, автобусашца е такси отта-
яь ваха везар. Такси оттайой-м ах 
алапи Iодилла дезаргдар са.

— Фуд цига? — хаьттар аз.
— Йохаяь латташ «Iарамхи» 

яха курорт я. Из хьалъе а тоае а 
дага волаш, саг а вац. Цига фуд а 
хьеже, бехкевар малав а хайя, йо-
азув дергда Iа. Наьсаре хьалкхаь-
чача, Асхьаб волча дIачу а гIойя, 
хьайна хьалваха а цIава а машен 
ехаргья Iа цунгара.

ТIеххьара цо аьннача дешашта 
геттара раьза вар со. ШоллагIча 
дийнахьа хьалхара секретарь 
волча кхаьчар со, делкъа ха а хи-
лале. Iабазбика Тухана аьнна-
ча беса, машен йийхар аз Жай-
рахьа хьалваха. Ший цхьан от-
дела заведующи хьачу а вийха, 
машен Iалашъяр цунна тIадиллар 
цо. Тахан а тIехьа йиц ца луш, 
дагайоагIа сона цу водитела тай-
пан цIи. Наьсарерча № 27 йолча 
училищен автобус яр сона яйтар, 
из лехкаш хиннар Боранаькъан 
тайпан саг вар. Транспортаца 
сихха гIо дарах, хьалваха, сарале 
сай гIулакх даьккха, цIава кхий-
ра са. Цу наькъа йоккха статья 
язйир аз, курорт еха латтара бех-
кебараш а хьехабеш, бакъда цу 
гIулакха бехке бацар района хьа-
кимаш.

Цхьаькха цхьа моттиг а дага-
ух сона. Хьалха мо, керттерча ре-
дактора декхар тIа а дилла, Наь-
саре вахар со. Цига хила дезаш 
дар ЭсамбаевгIар Махьмуда кон-
церт. Репортаж кийчъе езаш вар 
со хIанз. Хьалкхаьчача, райкоме 
чувахар со. Асхьаба секретаршай-
га хаьттар аз:

— Мичахьа сецав ЭсамбаевгIар 
Махьмуд?

— Цунца профилакторе хьал-
бахаб райкома болхлой. Цига 
хьалгIо, — аьлар йоIа. Цун майра-
ло, хIама лочкъа ца деш, из хьаа-
ларо цецваьккхавар со. Цу тайпа-
ра хIама хьаала бухьаш хилацар 
цхьабола секретаршаш. Хьалва-
хар со, хIанз «105 массив» оала-
ча яр из — «Электроинструмент» 
завода профилактори. Цхьа дах-
чан вагончик яр-кх, коа бассейн 
боаллаш, гобаьккха сетка а теха. 
Коа саг вацар. НиI хьа а йийл-
ла, со дIачуваьлча (цу чу-м готта 
ма йий, дIаверза-хьаверза мот-
тиг йоацаш), эггара магIахьара 
IотIахайна вагIар ЭсамбаевгIар 
Махьмуд, цунна юххе Асхьаб 
вагIар, дIахо — парте райкома от-
делий кулгалхой а цхьабола ин-
структораш а. Шоаш юаргьяр йиа 
а маргьяр менна а баьннабар уж. 
Царех дукхагIчарна со вовзаш 
вар. ХIаьта а се газетера корре-
спондент хилар дIааьлар аз, тай-
пан цIи а сай цIи а йоаккхаш. Цул 
тIехьагIа, велавенна, тIатехар:

— Се кIеззига тIехьависав 
мотт сона.

— Хьона доаггIар да, — аьлар 
Махьмуда, Iо а кхайка.

Асхьаб, вела а венна, хIама ца 
оалаш, Iийра.

Сарахьа Наьсарерча культу-
ран ЦIагIа доккха концерт хилар. 
Эггара хьалха арайоалача газета 
номер тIа кепа теха яр «Эсамбаев 
— Назране» яха са репортаж.

МоллагIа гIулакх дахьаш 
шийна тIабаьхкача журнали-
сташта, культуран болхлошта фу 
эш хьожар из, цар хьашташ кхо-
ачашдора. Со студент волаш дар 
из. Россе гIорваьннача артистаца, 
поэтаца Хамхой Элмарзий Ахьма-
даца Наьсаре даха долаш, Абука-
ра Асхьаб волча чудахар тхо. Ахь-
мадаца безаме къамаьл даь, райо-
не цо мел йоаккхача хана цунца 
хургволаш, инструктор вайтар 
цо. Дика дагадоагIа сона, из вар 
Iарпенаькъан Хьаж-Iумар. Тхо-
ашца из волаш, Сурхо тIа вахаш 
хинна иллиалархо БIарахой Му-
стафа волча хьоашалгIа дахар тхо. 
Цига, котамаш а йоаяь, уж кхест-

таше, бIарчча ах ди дIадахар.
Цхьаькха цхьа моттиг а ювца 

лов Асхьаба вахарера. Парте 
райком чухинна къаьна цIа ХIХ 
партсъезда цIерагIа урам хьалк-
хоачалучча дар. Гола а теха, 
дIахьовзача моттиге хьалхарча 
секретара машен чулоаттаеча га-
ража пен бар. Цхьан бус, машен 
хаьхкка хьалвоагIа журналист, 
«Сердало» газета корреспондент 
Iарчакханаькъан Тухан, цига гола 
тоха езий а ца ховш, пенах чак-
хваьнна, гараже дIачуваьннавар. 
Къорг яьккхаяр гаражах. 
ШоллагIча дийнахьа Iуйрийна 
Асхьаба тIавахавар Тухан (га-
зете цхьана болх баь бар уж), 
гараж хьатоаяйта дагахьа. Бакъ-
да вокхо, ше тоаяйтаргья, саготде 
эшац, аьнна, хьавайтавар из. Ло-
ацца аьлча, эзделца, гIулакхаца 
кхийна а ваьха а саг вар Маьке-
наькъан Абукара Асхьаб.

Ца хьоахадича нийса хург-
дац аьнна, хет сона, цо байташ 
язъеш хиннилга. 60-70-ча шераш-
ка цо кепа техе арадоаккх кхоъ 
байтий книжка, дувцарий книж-
ка, гIалгIай кепайоазон истореца 
бувзабенна Iилман болх. Патанаь-
къан Йоакъапа ший «ГIалгIай 100 
йоазанхо» яхача балха тIа бел-
галдаьккхад; цо ворхI книжка яз-
даьд, аьнна. Дерригаш дайзаде-
це а, царех цхьадараш сона а дай-
над. Къаьстта а теркам тIаозаш да 
«Урхе яккхар» яха книжка, из цун 
тIеххьара книжка да (2006), из 
арадаьннад 3000 тираж а йолаш, 
эрсий меттала а гIалгIай метта-
ла а йоазош юкъе долаш. Цунна 
юкъеяхай вай мохк бохабарах 
йола «Дагалоацам» яха поэма, 
дукха байташ. Царех цхьа дакъа 
цо ше яздаьд эрсий меттала, 
вожаш таржамхоша эрсий метта-
ла яьха я. Иштта цу книжка тIа да 
цо кхелла иллеш, царна язъяьча 
ашарий ноташ. Книжканна юкъ-
едахача иллеша дIалоац 80 гарг-
га оагIув. Царна ашараш язъяьр я 
композитор Малсаганаькъан За-
рема. «Зизан лоткъам» яха сти-
хотворени Iомаю школе дагIача 
бераша ялхлагIча классе. Аз, Рус-
ланаца дага а ваьнна, кIеззига ре-
дактора болх баьб цу байта тIа, 
Асхьаб сайна раьза хургвар аьнна 
хет сона. Еш вай из:

«Цу лай чIорах чакх а 
даьнна,
Наькъа йисте, ловш мо эга,
БIаьстан юхьиг яхьаш дена,
Хоза зиза дагIар фега.

Адамий дегаш ловзадаьхе,
Хийла бIарг цо 
сийрдабоаккхар,
Хоза уйлаш сомаяьхе,
ЗIамга-воккха 
накъавоаккхар.

Бакъда бIаьсти, дувхар 
хувцаш,
Гонахьа дIаяьржар атта,
Тамаш йолча зизайх йоагаш,
Йолаелар ара латта.

ТIаккха, цхьанне теркал 
ца деш,
Дисар зиза, къайладаьнна.
Ший хам цабар новкъа
 долаш,
Дега чIоагIа вас а яьнна.

Оаз цун хьахоз, екаш михца,
Маьлхардаха дагIа зиза:
«Хозал яхьаш веначунца,
Ма хилалаш цIаккха къиза».

Ший маIанга диллача, цу бай-
тах тара я «Уйлаш» яхар а, хIана 
аьлча из а я дикадар чIоагIдеш, 
водар дIатотташ:

«Наькъа араваьнна,
Латт со зем боахаш:
Никъ мел болча сона
Гу адам додаш.

ХIаране ший уйла
Я дагалаьцар...
МалагIчун ка яргья,
Фуд кхоачашхургдар?..

Царна тIехьахьежаш,
Зувш бIарг мел кхетар,
Ях аз дагахьа, дехаш,
Из кхоачашхилар:

Дог цIена мел долчун
Никъ дика хилба,
Тийшаболх лаьцачун
Аьттув ма балба».

Цо язъяьча цхьайолча бай-
тех хинна иллеш дIааьннад вай 
гIорбаьннача иллиалархоша. 
Дукха ха йоацаш, оперни иллиа-
лархо йолча Янданаькъан Яхььяй 
Хьавас аьлар, «Лоаман ашараш» 
яха фильм доаккхаш, ше Маьке-
наькъан Асхьаба дешашта яздаь 
«ЙиIий безам» яха илли аьлар. 
Наха дезаденна да БIарахой 
Любас дIааьнна «Хоза бIаргаш» 
яха илли. Ала деза цу кинофиль-
ма сценарий язъяьр а Абукара Ас-
хьаб ва, аьнна.

Маькенаькъан Асхьаба къа-
хьийгад Нохч-ГIалгIай АССР Лак-
хехьарча Совете, ГIалгIай ре-
спубликан паччахьалкхен пред-
седатела хьалхара заместитель 
волаш, президента администраце 
кулгалхочун заместитель волаш. 
Цунна еннай «Карахдаьннарех» 
яха орден.

Асхьаба фусам-нана яр Сол-
тамакъанаькъан (Йовлой) Мехь-
те Жанна. Цо даь кхо воI, йоI да 
цун: Руслан, Зураб, Тимур, Фати-
ма. Берригаш доккхий дешараш 
дийша а вай мехка бахаш а ба. Из 
ше карарча хана йоацаш я, соахка 
къаьстар из вайцара. ХIаьта Абу-
кара Асхьаб кхелхав 2014 шера.

Тха къамаьл чакхдоалаш, Рус-
лана хьоахадир, хIанз кхувш дола 
ноахал хьалха хиннарех тара дац, 
аьнна. Цо яхар бакъда ала деза. 
ХIаьта а цу хьалхарча ноахалех 
хиннача нахах тара хила ловш, 
царгара масал эца къона ноахал 
хьоже, из дуккха дикагIа а хозагIа 
а хургда аьнна хет сона.

Утерянный диплом № 
90 НН 0070741, выданный 
ГБПОУ «Профессиональ-
ное училище № 1» г. Назра-
ни в 2010 г. на имя Хамхоева 
Умара Башировича, считать 
недействительным.

---------------------------------------
Утерянный диплом № 

06 НН 0001680, выданный 
ГБПОУ «Ингушский поли-
технический колледж» г. На-
зрани в 2011 г. на имя Шан-
хоева Илеза Макшарипови-
ча, считать недействитель-
ным.

---------------------------------------
Утерянный диплом № 90 

БА 02712399034, выданный 
Назрановским аграрным 
техникумом в 2008 г. на 
имя Джамурзиева Магомед-
Башира Магомедхановича, 
считать недействительным.

---------------------------------------
Утерянный аттестат серии 

А №376828, выданный СОШ 
№1 с.п. Кантышево в 1990 г. 
на имя Баркинхоева Русла-
на Магометовича, считать 
недействительным.

ГIалгIай литературе керда 
юкъебаьхкача йоазанхо-
ех я Лида. Хетаргахьа итт-
шийтта шу хьалха, ший хьал-
харча стихашта а лоацача 
дувцарашта а кепатоха йола-
елар из. ДукхагIча даькъе бе-
рашта лаьрхIа дар уж йоазо-
наш. Массаза оалаш да, бе-
раша кхетаргдола йоазонаш 
де халагIа да, боккхагIчарна 
лаьрхIа деча йоазонашца 
дистача. Ший бера ха йиц 
ца яларал совгIа, цу хана 
шийна дукха дийза фаьл-
гаш, иллеш, ловзараши лов-
зара куцаши, ашараш, дув-
цараш, кIоанолгаш, ховлеш-
довзалеш, дагардергаш, си-
хаоаларгаш дагадоагIаш 
хила хьакъ долаш ва, бе-
рашта лаьрхIа яздеш вола 
саг. Цу дерригне а гIо ду 
цунна, царна ший уйлаш 
дIайовзийта а боккхагIчарна 
шоай берал лайза ха дагайо-
хийта а. 

Цу тайпарча йоазанхо-
ех лархIа еза, тахан вай ук-
хаза ювцаш йола, Евкур-
наькъан Марзбика Лида. 
Цунна дола тешалаш да, цо 
«СелаIад» яхача берий журна-
ла оагIонаш тIа ший стихаш-
та а лоацача дувцарашта а ке-
пайийтта хилар. Цул совгIа цо 
къаьстта массехк книжка ара-
даьккхад кепа а теха. Уж да: 
«Говза цоги»; «Майра боргIал//
Храбрый петух»; «Син лувкхе-
ра»//Эхо души, царел совгIа 
цун стихаш юкъеяхай шин 
гуллама а (царех дIахо дув-
царгда вай).

Лидайна карахдоал цхьа-
тарра эрсий а гIалгIай мет-
тайл йоазонаш де. Царна ке-

Литературни ганз
Ца хаддаш къоалам хьекхараш

пайийттай тоабан йоазонаш 
тIадолча гулламашта. Царна 
юкъера белгалде доагIа «Россе 
къамий вай заман литература 
антологи» («Берий литерату-
ра»), «Россе кIай гIарагIураш» 
цIи йолча издательстве ара-
даьнна «ГIалгIайчен лира» яха 
зIамига поэзен антологи. Къо-
нача йоазанхочун шиъ стихот-
ворени эрсий меттала кепа-
техай цу гуллама тIа. (хьажа 
«Ингушская лира. М.2018, 
ОагI.104-105; ГIалгIай Къаман 
библиотеке кепатеха, кхаь 
томах латта «ГIалгIай поэзен 
антологи». 

Ший йоазонашта кепает-
та Лида йолаенна кхы селла-
ра дукха ха еце а ала деза, цун 
сакхетаме йоазанхочун уйлаш 
хинналга, уж хозъеш, тоаеш 
цо хадданза къахьегалга. Цу 
даькъе ший аьттув баларах 
шек хиннаяле а из гIалгIай ли-
тературе юкъеенай ший тай-
пара куц дола йоазонаш а да-
хьаш. ХIаьта ше йоаггIашехьа 
а из «СелаIад» яхача журна-
ле гIолла берашта йоазонаш 
де дIайолалаялар а ший маIан 
долаш да. ХIана аьлча бераш-
та дикахетар де шийна карах-
даларах йоккхий еш я автор. 
ГIалгIай меттала стихаши 
дувцараши яздаь доллаше а 
эрсий меттала ший фу аьттув 
боал хьажа цо язду «Майра 
боргIал»//Храбрый петух цIи 
йола книжка. Хозача сурташ-
ца къоагадаь, дешарий терко 
тIаозаргйолаш да из. Проза а 
поэзи а цхьатарра язъе ловш 
а ховш а я йоазанхо. «Воал-
лашше а валац когабухьара 
халха» яха гIалгIай кица ук-
хаза аьннадац. Лида йоазонаш 
де дIайолаеннай зIамагIйолча 

жанрашкара. Вешта аьлча ло-
ацача стихашкара а дувца-
рашкара а. Ший йоазонаш де 
йолаенна дIахо йодаш хила-
рах, вайна ловргда, литерату-
ран йоккхагIайолча жанраш-
ка, вешта аьлча повесташка, 
романашка, поэмашка из кха-
чарга.

ХIара сага эггара хьамсарах 
я нана. ХIаьта ший наьнах дош 
ца оалаш а Iийнаяц Марзбика 
Лида, ше поэт а эздий кхалсаг 
а хиларах тарра. (хьажа: Поэзе 
антологи «Наьнах дола дош»//
Слово о матери. Ростов-на-
Дону. 2015. ОагI.51). 

ЗIамига йолча хана денз 
нана йоацаш ше йиссарах а 
массане а санна из лерхIаме 
хиларах язъяьча стихаш-
ца цхьана, хьамсара ГIалгIай 
мохк а, нана санна боча ба 
цунна. Из ишта долга хоалуш 
да, цун стихашка.

Марзбика Лидай вахарахи 
кхолламахи дола йоазонаш 
а да кепатеха. Эггара хьалха 
цу хьакъехьа белгалде деза, 
гIалгIай йоазанхоех дола, Па-
танаькъан Йоакъапа отта-
даь книжка (хьажа: «100 пи-
сателей Ингушетии», Автор-
составитель Якуб Патиев. М. 
ООО «ТПК-ЦЕНТРОБАНК», 
2019. С.273); Iарчакхнаькъан 
Сали, Ший тамагIа дола йоа-
занхо, газет «Сердало», 2021 
шу, Бекарга-бутт, 27 ди). Йоа-
занхочун стихашта кепайийт-
тай 2021 шера арабаьннача 
шин гуллама тIа. (хьажа: Ираз 
хилда хьа, ГIалгIайче! Отта-
даьр Тамасханаькъан Мохь-
мада Лейла. Назранаь-Наль-
чик. ООО «Тетргараф» 2012, 
ОагI.47-50; Коазой Аслан. Ва-
хара наькъа тIа. ООО «КЕП», 

Назрань.2020, ОагI.212).
Публицистакана а хийра яц 

йоазанхо. Цун йоазонаш кепа-
теха арадийннад «Сердало» га-
зета оагIонаш тIа. (хьажа: газет 
«Сердало», 2015 шера 10 сен-
тябре; «Сердало», 2016 шера 
14 январе; «Сердало» 2022, 
ГIалгIай мархий бутт, 24 ди). 
Укхаза вай дийцадац йоазан-
хочун бера ханах, цун керттер-
ча къахьегамах. Цу хьакъехьа 
дика йоазув кепатехад, поэта 
Iарчакхнаькъан Сале. ХIаьта 
Марзбика Лидай берашта 
лаьрхIача цхьадолча йоазоний 
мах хоадабеш цо белгалду: «…
Бераш дийнаташта зе ца де, 
царна гIо де, уж шелалах, моца-
лах лораде Iомаду цар. Цу тай-
пара болх ма хулла дукхагIа 
бе безаш я этта зама…» (хьажа: 
Iарчакхнаькъан Сали, «Ший 
тамагIа дола йоазанхо», газет 
«Сердало», 2021 шу, Бекарга-
бутт, 27 ди). Доккха доаца-
ча укх йоазонца, Марзбика 
Лидай вахарах а кхолламах а 
мел дола куцаш хьоахаде аьт-
тув бац.

ГIалгIай кица да «ма хетта 

ГIазданаькъан Ахьмад

Эбарг-Юртарча культура 
ЦIен «Сийг» яхача берий хо-
реографически ансамбля 
къонача артисташа, юха а 
аргIанарча шой выступле-
нешка гойтар, малагIча кий-
чонца шоаш къахьегаш ба. 
Укх наькъа цар къахьегама 
лакха мах оттабир Кисловод-
ске дIайихьача ХI Ерригроссе 
«Симфония звезд» искусства, 
кхоллама фестиваль-конкур-
са, цига гулбеннабар искус-
ства лоархIаш бола нах.

«Сийг» цу культурни фо-
рума шозза Гран-при яьккха-
раш хилар, из вIашагIъеллар 
яр «Планета звезд» яха берий 
кхоллам дегIабоалабара Центр. 
Ший аргIах из хьаллаьцар 
Россе культура министерство.

«Сийг» ансамбля керда-
ча хьокхамашта геттара 
чIоагIа гIадбахабар из кол-
лектив езараш, цунна керда 
карагIдоалачунна лакха мах 

ца хила, ма тарлу» яхаш. Цуду-
хьа ала лов ма тарлу къахьега 
деза вай къонача йоазанхоша, 
шоай говзал лакхъеш, мотт 
шаьрбеш, хадданза йоазонаш 
деш, уж тIехьленна дуссаргдо-
лаш. Цу хьакъехьа цхьан хаь-
къал долча саго аьннад яхаш 
белгалду; «Къоалам алхха 
цхьа кечал я, цох пайда эцарах 
из аьрхI а ца баларал совгIа, 
дукхагIа лелабарах ирбенна 
мара хилац». Цудухьа йоазув 
деш вола хIара саг, ший лите-
ратурни йоазоний уйлаш еш а 
уж дIаязъеш а хилча дика дар 
ала лов.

ТIаккха ер лоаца йоазув 
дерзадеш ала безам ба, Евкру-
наькъан Марзбика Лидай мел 
дола йола стихаш. дувцараш 
гул а даь, эрсий меттала дараш 
вай меттала а даьха, гIалгIай 
меттала дараш эрсий меттала 
а даьха, къаьст-къаьста шиъ 
книжка кепатехача Iалаьмате 
дика хургдар аьнна.

Мерешкнаькъан Султан, 
РФ йоазанхой союза 

доакъашхо

ГIалгIайчера «Сийг» яха берий ансамбль «Симфония 
звезд» Ерригроссе фестиваля шозза гран-при яьккха хилар

оттабир цига. Иштта дале а, 
коллектив карагIдаьнначу тIа 
саца лаьрхIа яц, уж дIахо а то-
ламаш лаьгIде уйла йолаш бац.

«Хьалхадаккха дезаш да, вай 
коллектив 2018-ча шера фести-
вале дакъалоацаш хилар ши 
номер гойташ — «Празднич-
ный», «Аьрзи», цу хана а Гран-
при яьккхар цар, хьалхарча 
степена лауреат а хилар. Укх 
наькъа кхы а дукхагIа яр отта-
яь хинна номераш: «Празднич-
ный», «Девичий», «Горский», 
«У родника», «Горец» иштта 
лаьрххIа кийчъяь номер «In the 
rhythm of the dance».

Судахоша лаьрхIачох 
«Сийг» Гран-при йаьккха а 
хилар, иштта пхе халхарах 
цхьоалагIча степена лауреат а 
хилар. Деррига а вIашагIтехача 
вай коллектив шозза Гран-при 
яьккха а хилар, иштта «Симфо-
ния звезд» Ерригроссе фестива-
ля-конкурса цхьоалагIча степе-
на ялхазза лауреат а хилар.

ХIанз вай хьежаш да 
«Global Asia» конкурса то-

ламашка, из дIахьош я Пе-
кине, бакъда, цу тIа юхасов-
ца лаьрхIа дац-цIаькхаза даха 
деза ха хьатIаотталца болх 
лаьгIбергбац оаха. Кастлуш 
юха а тхо Кисловодске даха 
дезаш да», — аьлар «Сердало» 
газетага «Сийг» ансамбля худо-
жественни кулгалхочо Имаго-
жев Мухьмада.

«Симфония звезд» искус-

ства, кхоллама ХI-ча Ерри-
гроссе фестиваль-конкурс 
вIашагIъеллараша баркал 
аьлар Имагожанаькъан Мухь-
мада. Иштта баркал аьлар Шол-
жерча муниципальни райо-
на администраце социальни 
отдела кулгалхочунна ГIулой 
ИбрахIама. Ший гIулакх дезаш 
а довзаш а хиларо массаза а то-
ламаш даха таро хулийт.

Султыгнаькъан Йоакъап

Перепелий, страусиний до-
жадаь даьтта, хIанзза йийна-
ча страуса дулх эца таро хилар 
ГIалгIай Республике гIолла 
йолча «Россельхозцентра» 
ФГБУ Филиала болхлой а цига 
баьхка хиннача кхыча наьха 
а. Цу тайпара региональни 
РСЦ лаьрхIар Россельхозбанка 
«Вкусная пятница» яхача ак-
цена чуйоагIаш йола мотти-

ЦУР кулгалхочун гонча волча 
Барханой Мухьмада кхета-
че йир сага бокъонаши, ва-
харца дувзаденнараши лора-
дара тIехьа йолча федераль-
ни служба оагIон кулгалхо-
чунца. Дувца оттадаь кертте-
ра дош — тахан эттача хьале 
вакцинаци дIаяхьара гIулакх. 
Камурзой Бориса яхачох, бе-
рашта вакцинаци яр ца дича 
даргдоаца гIулакх да.

«Тахан берий ноаношта 

ГIалгIайчен «Россельхозцентро» хьаллаьцар 
«Вкусная пятница» яха проект

гера кхачана продукци хьал-
лаца, аьлар «Сердало» газета-
га ГIалгIай Республике гIолла 
йолча «Россельхозцентр» ФГБУ 
Филиале.

«ТIой-Юртарча фермера-
ша Зурабанаькъан дезала гой-
таш йола продукци чIоагIа езаш 
тIаэцаш я эцархоша. Массанахьа 
а е хIара денна а хилац цу тай-
пара экзотически оала товар ре-
спублика тикашка. Иштта эцар-

хой безам тIаозаш дар да афри-
ке хьалкхувш долча оалхазара 
дулха а даьтта а дарбана хилар», 
— йоах хоамо.

Говзанчаша хьалхадоакх, 
эцархой таро я мах тIа а ца 
тохаш, эшача хана керда про-
дукци эца йиш йолга товар ара-
хецачаргара. ХIара эцархо таро 
йолаш ва сервисе гIолла а фер-
мерашкара боккъонцахьа йола 
цIена продукци Интернете 
гIолла хьаэца.

«Вкусная пятница» яха про-
ект Россельхозбанкаца Свое Род-
ное яхача цифровой платфор-
маца чIоагIъяь я. Цунна сервис 
лелае йиш я РСХБ сайтага гIолла 
а е мобильни приложенех.

Эцархочунна де дезар да фер-
мер хьалахар, транпортаца а 
волаш, товар хьахаржар, мах 
дIалуш бола шийна аттагIа бола 
никъ хьахаржар, е ше хьаяхьаш, 
е шийна хьаяйташ йола оагIув 
оформить дар.

ГIалгIайчен 
полицейскеш  
маларца 
къовсам 
лоаттабу

Султыгнаькъан Йоакъап

ГIалгIайчен полицейскеш, 
шоай болх дIахьош юха 
техар корта бохабу малар 
менна машен лоаллаш 
хилар, цхьацца йолча юр-
ташка аьлар «Сердало» 
газетага ГIалгIай Респу-
блике гIолла йолча МВД 
пресс-служба.

Говзанчаша белгалду, из 
унзара гIулакх гучадоаккхаш 
бола болх ГIалгIайчен поли-
це болхлоша дIахьош хилар, 
цул совгIа ди тIехьагIа из 
дукхагIа а, дIахьош хилар а, уж 
гIулакхаш гучадоахаш юхато-
хаш хилар а.

ХIара юхасоцаваь корта 
бохабу малар менна, е нар-
котикаш эза вола маше-
на водитель, из цхьаькха а 
кIалхьардаьккха бехкбоацача 
наьха вахар да.

Цу тайпара, Назрановски 
районе гIолла йолча Россе 
ОМВД ОГИБДД ДПС инспек-
тораша Пхьилекъонгий Юрта 
Оскананаькъан улицах «Форд 
Фокус» автомашина соцайир, 
цунна водитела ше менна хи-
лара дола тешал де тиганзар.

Полицес белгалдир, из саг 
хьалхагIа иштта уголовни бех-
ктокхаме оттаваь хилар, цу 
тайпара кхоачамбоацараш 
цунгара гучадаларах, цо иштта 
закон телхадаь хиларах. Бокъ-
онашлораераша, цу крими-
нальни гIулакха йоагIаш йола 
протокол оттайир.

Иштта, «Сунженский» Россе 
МВД МО болхлоша Шолжа 
пхье соцайир «ВАЗ-21099» 
автомобиль, Дружбаеи, Фе-
стивальниеи оалаш йола ура-
маш вIашагIкхеттача. Корта 
бохабу малар менна вий хара 
дола тешалде тугаш хиланзар 
из а.

Цул совгIа чухьежачул 
тIехьагIа цунгара корайир 
21,48 грамм марихуана. Ук-
хаза а административни про-
токолаш оттайир цу наха ду-
хьала. Уж шаккъе а лаьрххIача 
моттиге чубехкар. Автомаши-
на штрафстоянке латт.

Из доацаш а МагIалбика 
районе «Малгобекский» Россе 
МВД МО ОГИБДД ДПС бокъ-
онашлораераша юхасоцай-
ир «Назрань-МагIалбик-
Н-Курп» наькъа тIа 54 км 
йолча «Лада Приора», води-
тель бIаргагуш наркотикаш 
эза волга кхетадеш да, бакъ-
да, лорий тешал дара из раьза 
хиланзар.

Цул тIехьагIа белгалдаь-
лар из саг хьалхагIа админи-
стративни бехктокхаме отта-
ваь хинналга. Транспорт хьа а 
яьккха гIод тохара йолча мот-
тиге дIаоттаяьй.

юкъе геттара чIоагIа даьржад 
прививкаша дегIа зе ду, уж кхе-
раме я, вIалла е йиш яц, яйтар-
гьяц яха къамаьлаш. Цхьаккха 
бокъо йоацаш наха юкъе дувца 
даьнна из нийса доаца къамаьл 
дохадаь дIадаккха деза», — 
аьлар Камурзой Бориса.

Иштта цо теркалдир, тахан 
этта из хьал тоаде дезараш, 
къонача ноаношка привив-
каш бера дегIа мелла эшаш я 
хьалхадаха дезар дарбанче-
ра лораш ба аьнна. «Нонашта 

дIадувца деза, столбняк, поли-
омиелит яхача кхерамеча лаза-
рашта духьале е йиш яр вакци-
наци я аьнна.

Цул совгIа, хIанз хьаяьнна 
вакцинаш хьалха хинначара-
лех дикагIа хьаяь я. Масса-
ла, коклюш хилча оаша бера 
етташ йола антибиотикаш дук-
кха а халагIа, зе деш я дегIа», 
— аьлар Роспотребнадзора кул-
галхочо.

Тахан берригаш а привив-
каш ца яйташ Iийча, геттара 

хала дола, дукха хана денза 
дицденна дIадаьнна лазараш 
юха хьалхьа тарлуш да. Лаза-
раша дегIа деш дола зе дуккха 
а кIоаргагIа да прививках хин-
начул.

Тахан вай дерригаш 
оарцагIдаьнна дIабахьа безаш 
болх ба ер, аьлар Барханой 
Мухьмада. Наха юкъе даьржа 
лела харцахьа дола, бух боаца 
къамаьлаш хоаддадаь дIадаха 
деза деррига хьалах ма дарра 
уж дIакхетабеш.

Вакцинацех долча деша къоастам беш 
хилар Роспотреб-надзор

«Зуламца вай цхьана дац» яха 
мероприяти маьхалъяккхара, 
ГIалгIай Республике гIолла 
йолча МВД экстремизма ду-
хьаларча Центра болхлоша, 
республика спорта Мини-
стерства викалашца цхьана 
кхетаче дIайихьар «Назрань» 
яхача «Спортивни ишкола 
лоIамеча латара олимпий-

ГIалгIайчен къонача латархошта дийцар экстремизмаци 
терроризмаци къовсам лоаттабарах

ски резерва ГБУ» воспитан-
никашца«, — аьлар «Сердало» 
газетага ГIалгIай Республи-
ке гIолла йолча МВД пресс-
служба.

«ЛоархIаме мероприяти 
дIахьош, бокъонашлораеча ор-
ганий болхлоша дийцар шо-
ашка ладувгIа гулбеннараш-
та зулам юкъедаккха йиш йо-
ацилга, цунах доккха зе-зулам 

Iаьлаханаькъан Адам

Селхан, ГIаьбарто-Балкхарой 
Нальчике дIайолаялар 16 
шу даланза барашта юкъе 
дIахьош йола, латархой-
лоIамхой ерригроссе яхьаш.

«Чингиз» спортклуба латархой-лоIамхой 
дакъалоацаш ба Нальчике турнире

Турнир хетаяь я балкхарой 
поэта, дийшача сага, балкхарой 
поэзе кертте лаьттача Мечиев 
Кязима.

Из дIахьош дац хьалхар-
ча шера, цхьабакъда, карар-
ча шера Россе-2023 кагийба-

рий хьалхле аьнна цIи енний цу 
яхьашта.

Керттерча россе чурча стар-
те кхачара, мечиевски турнира 
доакъашхой совгIатий мотти-
гех цаI яккха езаш ба.

Вай республикера цу яхьаш-

ка дакъалаца вахав итта атлет. 
Уж ба «Чингиз» спортклуба ла-
тархой.

Тахан лата арабоалаш ба 38, 
44, 52, 75 кг дозал дараш.

Турнир дIахьоргйолаш я 
18-ча лайчилла кхаччалца.

доалаш хилар, из дIа-юха дар-
жаш бола никъ хьалоаце цу 
тIара юхавала могаргдоацилга, 
сага вахара экстремизм, терро-
ризм мел Iаткъаш хул.

Цул совгIа цар хьалхадаь-
ккхар къонача спортсменаш-
та экстремизма, террориз-
ма наькъ тIа даьча зуламаш 
уголовни а административ-
ни а бехктокхаме озаш хила-
рах лаьца», — йоах хьабайтача 

хоама тIа.
КъайлагIа доаца къамаьл 

дIахьош полице эпсараша 
иштта дийцар кагийбараш-
та Украине дIахьош йолча 
лаьрххIача тIема операцех 
лаьца.

Доакъашхоша массане а 
цхьанне санна кхетадеш дар 
да, экстремизмаца, террориз-
маца ца хаддаш къовсам лоат-
табе безаш хилар.

ГIалгIайче ера 
художественни 
гимнастиках 
РФ сборне 
йоккхагIа 
йола тренер 
Сиротина 
Екатерина

Берданаькъан Лорс

Екатерина Сергеевнай 
дукха спорта цIераш а 
совгIаташ а да.

Цо дIалоац «Спар-
так» МФСО, РФСО худо-
жественни гимнастиках 
керттерча тренера дарж, 
иштта «Самбо 70» ГБОУ 
художественни гимнасти-
ка отделене керттера тре-
нер а я из. Художественни 
гимнастикаца ювзаеннача 
дукха цIи хеза шоу оттая-
ьй цо.

Аэропорте, хьаьша 
тIаэцаш хилар ГIалгIай 
Республика физически 
культура, спорта министр 
Дошхоклой Iаьла.

Сиротинас яхачох, из 
республике ений спор-
та министро ехарах, ре-
гионерча художественни 
гимнастика мах оттабара.

Аэропортера йоаггIача 
бесса Екатерина Серге-
евна республика спор-
тивни боахама викалаш 
«Мужечера» республика 
спортивно-тренировочни 
центре дIайигар, цо цига 
гIалгIай къонача спор-
тсменкашта художествен-
ни гимнастиках мастер-
класс а ялар, иштта царца 
дIайихьар контрольни 
тренировка.

Из цецйоалаш дар къо-
нача гимнасткаш гойтар а, 
царна долаш дола балха 
хьалаш а, республи-
ке художественни гим-
настика дегIайоалаяра 
вIашагIдехка балха мот-
тигашкара хьалаш, эгга-
ра чIоагIагIа эшаш дар 
да, цудухьа из укхаза 
лерттIача боараме а да«, 
— аьлар цо. Из белгалдир 
«Сердало» газетаца шоаш 
къамаьлдеш региональ-
ни спорта министерства 
пресс-служба.


